
فی رحاب الكاظمی 

روضة الزینبیِة فی رثاء الفاطمیّة 

الجزء الثانی 

المؤلف : كاظم ابن المرحوم الحاج عبدالزهراء البوحمیدی

بِسْمِ اللَّهِ الرَّحْمنِ اَلْرَحیمْ

اهداء : 

اسم كتابی هذا المعروف بالروضة الزینبیة بطلة كربلاءِ بسبیلك 

ارفع كتابی هذا الی العقد بین بحری النبوة و الإمامة البتول الطاهرة 

أمكِ فاطمة الزهراء (علیها السلام) لتكون شفیعتی یوم الجزاء خادم اهل البیت(علیهم السلام) 

كاظم بوحمیدی بن الحاج عبدالزهراء بن الزایر حسین بن الزایر خلف البوحمیدی

كلمة لابد منها : 

اقدم الشكر الجزیل الی اعزائی و أخوانی فی الدین ، الذین بذلوا من اهتمام خالص شیّق لتحریر هذا الكتاب الشریف المسمی بالرروضة الزینبیة و ساعدونی مساعدة شقیق مخلص منهم حجة الإسلام و المسلمین الشیخ محمدرضا بن ابراهیم البوحمیدی الذی قام بطبع الكتاب و كذلك حجة الإسلام و المسلمین الشیخ عبدالزهره بن كاظم البوحمیدی نجل مؤلف الكتاب الذی بین یدیك الذی قام بطباعة الكتاب بدقّة و جدّ فجزی اللّه الجمیع خیر الجزاء 

و نرجوا من اللّه عمیم فضله أن یدیم توفیقهم و یحشرهم مع موالیهم المیامین بحق محمدٍ و آله الطاهرین 

اللهم أثبني برحمتك على ذلك، واجعل ثوابه لوالدی و لمن له حق علیَّ 

الحقیر كاظم بوحمیدی

ص: 5





ص: 6





فهرس المطالب 

الفصل الأول فی النوحیات المنتخبة بقلم خادم اهل البیت و الرادود الحسینی 

كاظم ابن المرحوم الحاج عبدالزهراء بن الحسین بن زایر خلف البوحمیدی. 11

فی رثاء النبی(صلی الله علیه و آله و سلم) / الشیخ اسماعیل الفیصلی... 13 

فی ذكری وفاة الرسول (صلی الله علیه و آله و سلم)و ندبة الزهراء البتول (علیها السلام) / الشیخ محمد سعید المنصوری... 14 

فی مصاب الزهرا (علیها السلام)/ خدیجه كرم نوروز. 16 

فجیعة الهاشمیین فی التاسع عشر من شهر رمضان/ و لها ایضاً 18 

فی سمّ الامام الحسن (علیه السلام) السبط/ خدیجه كرم نوروز. 20 

شهر المصائب/ الشیخ هادی القصاب.... 23 

عن لسان فاطمة العلیله تشكوا لأبیها الحسین(علیهم السلام) الم الفراق عند خروجه الی العراق... 25 

للشیخ ناجی الچپان.. 25 

فی هلال المحرّم/ للشیخ هادی القصاب.... 29 

فی شجاعة مسلم بن عقیل (علیه السلام) / للشیخ الدیراوی... 32 

(اشرب مدامعنا ابا الشهداء)/ المرحوم عبد الله الروازق... 34 

فی حالة العلیلة فاطمه بنت الحسین (علیه السلام) بعد فراق ابیها و عمومتها و اخواتها 36 

الشیخ هادی القصاب.... 36 

فی غربة مسلم بن عقیل (علیه السلام) فی الكوفه/ الشیخ محمد سعید المنصوی... 39 

حمیدة بنت مسلم (علیه السلام) تشكوا فراق ابیها الی عمها الحسین (علیه السلام)/ الشیخ هادی القصاب.... 42 

فی نزول الحسین (علیه السلام) فی كربلاء/ الشیخ صادق رحمة اللّه. 46 

الحر الریاحی یخیّر نفسه بین الجنة و النار/ الشیخ هادی القصاب.... 48 

فی رثاء حبیب ابن مظاهر الاسدی/ للخطیب ملا عطیة الجمری... 52 

الحواراء زینب(علیها السلام) تشكوا حالة العطش الی اخیها ابالفضل العباس(علیه السلام)......... 54 

الشیخ هادی القصاب.... 54 

فی مصرع العباس (علیه السلام) و مجیئ الحسین (علیه السلام)......... 57 

لكُلِّ بَطَل هاشمی/ الشیخ عبدالساده الدیراوی... 60 

فی شجاعة العباس (علیه السلام)/ الشیخ باقر الشیخ حبیب الحلی... 62 

ص: 1






محاوره بین حبیب و الانصار. 66 

نعی مجارید عن لسان زینب (علیها السلام)....... 69 

خویة یا راعی العلم/ الشیخ عبدالأمیر المرشد.. 70 

فی بیان عطش عیال الحسین (علیه السلام) و شكوی زینب(علیها السلام) ذلك لأخیها و ابن والدها و كفیلها أبی الفضل العباس (علیه السلام) 72 

هذه القصیدة اما للشاعر مله عبدالحسین صبره و اما للمرحوم الشیخ حسن العذاری... 72 

فی رثاء العباس (علیه السلام) / للسید باقر الهندی... 74 

فی زفاف القاسم ابن الحسن (علیهم السلام) عن لسان امه رمله/ الفاضل السید عبدالحسین الشرع... 75 

فی رثاء القاسم بن الامام الحسن (علیه السلام).......... 79 

فی زفاف القاسم ابن الحسن (علیه السلام) / المرحوم شاكر محمود الحداد التستری النجفی... 83 

فی زفاف القاسم بن الحسن (علیه السلام)/ السید باقر الهندی رحمة الله. 87 

فی زفاف القاسم بن الحسن (علیه السلام) و خطاب امه رمله / المرحوم عبد الله الروازق... 89 

فی حق القاسم/ سید علی الهاشمی... 96 

فی رثاء علی الأكبر(علیه السلام) عن لسان امه لیلی/ المرحوم الشیخ یاسین الكوفی... 98 

فی رثاء علی الأكبر(علیه السلام) عن لسان الوالده/الشیخ عبد الساده الدیراوی... 101 

فی شجاعة علی الاكبر(علیه السلام)/ الشیخ نجم عبّود الحلی الكوّاز رحمة الله. 104 

نعی عن لسان لیلی... 106 

شجاعة علی الأكبر(علیه السلام) فی معركة الشرف الحسینی فی أرض كربلاء. 107 

لیلی عند مصرع الأكبر(علیه السلام)......... 110 

الوالده المفجعوعه. 115 

عن لسان الوالده. 116 

یا علی عطشان.. 116 

لِماذا یُذبَحُ الرَّضیع / الشیخ عبدالساده الدیراوی... 120 

فی خطاب الرباب ام عبداللّه الرضیع (علیهم السلام)............... 123 

لیلة العاشر و الوداع الأخیر/ خدیجه كرم نوروز. 126 

فی وداع الأخیر للحسین(علیه السلام) مع زینب(علیها السلام)............ 130 

( حسین ودّع عیلته)/ الشیخ عبدالرسول محیی الدین... 132 

فی بیان مصائب یوم العاشر من المحرم و حالة العقیله زینب(علیها السلام) و احزانها و مصائبها المؤلمة/ ناجی الچبان النجفی... 135 

فی سقوط الحسین(علیه السلام) و رجوع الجواد الی العائله و مكالمة الحوراء زینب (علیها السلام) معه/ المرحوم عبد الله الروازق. 139 

فی حدی... 141 

ص: 1





فی لیلیة الحادی عشر من المحرم و عتاب زینب(علیها السلام)............ 146 

فی لیلة الحادی عشر/ لبعضهم.. 153 

فی دفن الحسین (علیه السلام)و خطاب زینب مع زین العابدین(علیهم السلام) / الخطیب ملا عطیه علی طریقت اهل البحرین 156 

فی رجوع السبایا من الشام الی كربلاء/ر باقر الخفاجی... 158 

فی رجوع السبایا من الشام و وقوف زینب(علیها السلام) عند قبر أخیها العباس (علیه السلام)/المرحوم عبود غفله الشمرتی... 159 

فی رجوع السبایا من الشام الی كربلاء/ الشیخ باقر الشیخ حبیب الحلّی الخفاجی... 161 

فی رجوع السبایا الی كربلاء/ بحر هجینی... 163 

فی دخول السبایا الی كربلاء/ و خطاب زینب (علیها السلام)لمحمد ابن الحنیفه/ ملا عطیه علی طریقة أهل البحرین... 167 

الفصل الثانی: فی النعی. 169

عن لسان سكینه بنت الحسین (علیه السلام) و هی تخاطب ابیها 170 

حالة الحوراء زینب الكبری بعد مصرع أخیها الحسین (علیه السلام)/ للمرحوم الشیخ أحمد الوائلی . 171 

و ذلك لما نادی ابن سعد (لع) یا خیل اللّه اركبی و ابشری بالجنّة و دوسی صدر الحسین (علیه السلام)/ للشیخ یاسین الكوفی 174 

عن لسان زینب(علیها السلام) فی لیلة الحادی عشر...... 175 

عن لسان زینب(علیها السلام)............ 175 

فی رثاء الامام سید الشهداء الحسین (علیه السلام) /المرحوم عبدالرضا الحجار. 177

ص: 7





ص: 10





الفصل الأول :فی النوحیات المنتخبة بقلم خادم اهل البیت و الرادود الحسینی 





كاظم ابن المرحوم الحاج عبدالزهراء بن الحسین بن زایر خلف البوحمیدی

فی رثاء النبی (صلی الله علیه و آله و سلم)/الشیخ اسماعیل الفیصلی 

لطمیّه 

ساعد اللّه الدین و جبر كسرته *** ابیوم حیدر دار طاها الجبلته 

۞۞۞

جبّله او شمّه او همل دمعه ابدمه *** او طلعت امن الباب تصرخ فاطمه 

اشلون ما طبّگ علی الگاع السمه *** او وگف دوران الفلك من ساعته 

_________________ 

او وگف دوران الفلك و تعطلت *** افلاكها او بوب المدارس غلگت 

ابیوم فك عینه الرّسول و غمضت *** ابوجه ابن عمّه او زادت ونته 

_________________ 

ابوجه ابن عمّه و سكن منّه الونین *** او صاح جبرائیل یا هدمت الدّین 

الگوم من الیوم خانوا ببواحسین *** بایعوا غیره او نكروا بیعته 

_________________ 

بایعوا غیره و هُو وحده اتركوه *** اویاه بس سلمان و یغسّل بخوه 

التفوا اویاالبطل و الحگ انكروه *** او گالوا الثارت كلها ابرگبته 

_________________ 

گالوا او گال الزنیم الدارهم *** خل تجی اهل الثار تاخذ ثارهم 

راحوا و بالباب وجّوا نارهم *** و الزنیم ایگول طبوا الحجرته

_________________ 

و الزنیم ایگول طبوا المنزله *** لو یبایع لو نحرجه اهوا و هله 

گامت الزهره تفك الباب اله *** و النغل حس او عصرها ابركبته 

_________________ 

والنغل حس و عصرها و لا خجل *** امن الجلیل او لا حسب یوم الاجل 

جمّع اجموعه او خذوا خیر العمل *** او مادرت بت الرّسول ابطلعته 

_________________ 

مادرت من حیث شاهدها الصواب *** و الضلع مكسور من عصرت الباب 

گعدت و صاحت علی و ما من جواب *** حس گلبها بالفراگ او تبعته 

_________________ 

حس گلبها او گعدت و شدّت العین *** اتصیح فضه عمچ الكرار وین 

بچت فضه او نادت ابگلبٍ حزین *** خذوا حیدر و العمامه ابرگبته 

۞۞۞ 

(تمت) 




فی ذكری وفاة الرسول (صلی الله علیه و آله و سلم)و ندبة الزهراء البتول (علیها السلام) 




الشیخ محمد سعید المنصوری 

لطمیّه 

مات المصطفی الیوم *** و اتون الزچیه 

ص: 14





تنعاه او گلبها امن الحزن ذاب *** و اتون الزچیه

۞۞۞ 

ولهانه او تنادی او تهمل العین *** یا بدر الهواشم 

یا روحی او ظی اعیونی الإثنین *** یا نور العوالم 

بویه ابهالسفر مگصدك لاوین *** یا بحر المچارم 

بویه اعلیك ینحب داحی الباب *** و الزاچی او اخیّه 

_________________ 

بویه اگعد او شاهد حالتی اشلون *** من بعدك یغالی 

هذا الحسن و اعضیده یونّون *** لفراگك یوالی 

بویه او بعد نورك مظلم الكون *** یا ذخری او دلالی 

یا وسفه اعله شخصك بالترب غاب *** یا حلو السجیّه 

_________________ 

بویه اشلون بعدك اصد للدار *** یا نور المدینه 

اتحنّن لیك بویه اظلوعی الاگصار *** یا عزنه او ولیته 

بویه انهض او عاین حامی الجار *** بویه امچتفینه 

بویه او بیه غدرت كل الأصحاب *** بعدك یا شفیّه 

_________________ 

بویه ابرخصتك چلمه ارد أحاچیك *** باللّه استمع منّی 

لاچن خاف یالوالد ابچّیك *** من ونّی او حنّی 

بویه كون تگعد لی و اراویك *** یالمختار متنی 

او تنظر ظلعی المكسور بالباب *** و ادموعی الجریّه

_________________ 

وسط الصدر بویه انصبت مسمار *** او قنفد لطم عینی 

بویه او خر جنینی ابعتبة الدار *** گوم انظر جنینی 

بویه او لو نخیت ابإسمك انصاب *** یا خیر البریّه 

۞۞۞ 

(تمت) 




فی مصاب الزهرا (علیها السلام)/خدیجه كرم نوروز 

لطمیّه 

اتون الزچیه *** ونّه خفیّه

خاف الضلع مكسور *** زینب یخیّه

۞۞۞

اتون او تنادی *** گوم الاعادی 

عگبك یبو ابراهیم *** صعبه علیّه

_________________ 

الطاغی لوعها *** عوّر ظلعها

و اعظم علیها یوم *** شگ الوصیّه

_________________ 

صاحت ییابه *** ما لی هیابه

دائی البچه و النوح *** و اصفج بدیّه 

_________________ 

ظلّت محزنه *** او تجذب الونه 

اتلوج او تصد بالعین *** لحسین و اخیه 

_________________ 

ویلاه یام حسین *** شنهوا التهیسین

ابعید البلا اتونین *** ونت المنیّه 

_________________ 

یمه یزهره *** گلبی اشصبره

اونینچ شلع لحشای *** و اغمه علیّه 

_________________ 

باری الحسن و الحسین *** و الفاطمیّه

باری الحسن زین *** او هله هله بحسین 

_________________ 

و انتی اویاه ترحین *** للغاضریه 

وكت التودعیه *** بالنحر حبیه

_________________ 

كفلی اعیاله زین *** او حفظی الوصیّه 

ویلاه یغصته *** ایگطعوا رگبته

او یبگه ثلاث تیام *** جثه رمیّه

۞۞۞ 

(تمت) 




فجیعة الهاشمیین فی التاسع عشر من شهر رمضان و لها ایضاً 

لطمیّه 

اللیله مصیبه اللیله *** اللیله مصیبه

حیدر تصوُب بیها *** اللیله مصیبه

۞۞۞

گال النبی تاسع عشر من رمضان *** بیها مصیبه 

ینصاب حیدر بیها او بالأوذان *** او ینخضب شیبه 

او جبریل ینعیه ابجمیع الأكوان *** او یعلا نحیبه 

عروة الوثقی انفصمت *** عروة الوثقی

من چف اشر باغیها *** اللیله مصیبه 

_________________ 

اللیله المصیبه تحدث ابتالی اللیل *** و اترج العالم 

ینصاب ابو الحملات و ادمومه اتسیل *** ابسیف ابن ملجم 

ابمسجد صلاته ایصوبه كافر اضلیل *** او یتفجّر الدم 

دمه ایتفایض دمه *** دمه ایتفایض

و الطبرته ایشد بیها *** اللیله مصیبه

_________________ 

زینب اللیله حایره و ام چلثوم *** تجری المدامع 

اتنادی ما ادری لیش گلبی مهموم *** و الرای ضایع 

عودی اشوفه ما یسر حاله الیوم *** داخل او طالع 

حیدر یودع حیدر *** حیدر یودع

هاللیله امساهر بیها *** اللیله مصیبه

_________________ 

هاللیله ینصاب الوصی ابمحرابه *** و الناس نومه 

و الخلگ كلها تنفجع لمصابه *** او تسفح ادمومه 

او جبریل ینعه بالسمه لمصابه *** انهجرت اعلومه 

یهجر اعلومه اعلومه *** یهجر اعلومه

او نخسر علی ابتالیها *** اللیله مصیبه

_________________ 

گال النبی حب الصمیده الایمان *** او حبه عباده 

و اخبر بعد تحدث مصیبه ابرمضان *** او تفجع الساده 

ینصاب هاللیله علی او یالأوذان *** فوگ السجاده 

یتصوب حیدر حیدر *** یتصوب حیدر

طبره او منیته بیها *** اللیله مصیبه

_________________ 

اللیله المصیبه و لا مثلها فجعه *** تحدث بلأكوان

هاللیله جبرائیل یبچی او ینعه *** عد وكت الأوذان 

هاللیله املاك السمه السبعه *** گبعت بالاحزان 

اللیله الفجیعه اللیله *** اللیله الفجیعه 

ینطبر حیدر بیها *** اللیله مصیبه

۞۞۞ 

( تمت ) 




فی سمّ الامام الحسن (علیه السلام) السبط /خدیجه كرم نوروز 

لطمیّه 

خویه شیل الطشت عنی ابعجل *** خاف زینب تشوفه او تنّحل 

۞۞۞

صاح ابو محمد *** حسین یبن امی 

خویه زینب های *** جایّه یمّی

خاف لن اتشوف *** بالطّشت دمّی

های چبدی اقذفتها بالطّشت *** خویه شیله ابعجل زینب اجت 

لا تشوفه محتمل 

_________________ 

ابهالحچی او زینب *** طبّت ابلوعه

شافت ابن امها *** چبده مگطوعه

امغیّره الوانه *** او یهمل ادموعه 

او لن تشوف الطّشت مملی دمه *** بید الحسین او چبده امألّمه 

نادته خویه ابوجل 

_________________ 

اشهالطّشت یحسین *** العنّی امغطیه

گلها یا زینب *** چبد أخیّچ بیه 

گطّع گلبه السم *** لحگی ودعیه

هاچ شوفیه و اصبری اعلی المحن *** خویه نزلت دمه چبد الحسن 

او بالطّشت گلبه وصل 

_________________ 

سمعته زینب *** او صاحت ابعبره 

آه یبن امی *** گلبی شیصبره

هذا اخوك احسین *** منكسر ظهره

چنّه دهری غدرنی یخوتی *** ریت سمّك یدور المهجتی 

الموت لو یرضه ابّدل 

_________________ 

گلها یا زینب *** صبری اعلی الهم 

امگدّر اعلیّه *** آنه اموت ابسم 

بس اخوچ احسین *** غصته أعظم

آنه مسموم و اخویه ینذبح *** او راسه ینشال علی راس الرمح

او یبگه مرمی ابلاغسل 

_________________ 

صبری یا زینب *** و الهظم جدّام 

ابكربلا اتظلّین *** امحیره ابأیتام

امیسّره اتروحین *** حرمه لرض الشام 

خویه طشتین الچ اتوزعت *** هذا بیه چبدی دم اتگطعت 

او ذاك بیه راس انعزل 

_________________ 

یا هو یا زینب *** أعظم الطشتین

طشت چبدی بیه *** منجسم نصین

لو طشت بالشام *** البیه راس احسین 

اگبال عیناچ یزید ایجلبه *** هذی أعظم مصیبه او نایبه 

و آنه وافانی الأجل 

۞۞۞ 

( تمت )

ص: 22





شهر المصائب





الشیخ هادی القصاب 

یا شهر عاشور باچر بالحشر *** للنبی او للزهره شتقدم عذر 

۞۞۞

شهنوا یا عاشور عذرك و شتگول *** للنبی المختار و الزهره البتول 

ابشهرك اشصار اعله بن بنت الرسول *** بیك خلصوا یا وسف طعن او طبر 

_________________ 

بیك ابو الیمه الغریب ابكربله *** انچتل عطشان او بگه ابحر الفله 

او بیك عبداللّه الطفل من حرمله *** السهم صابه او سال دمّه اعله الصدر 

_________________ 

او بیك یا عاشور عباس انصرع *** او كسر ظهر احسین حین اللی وگع 

او جیش امیّه اعله الحرم هاج او فزع *** او ضل وحید حسین بین اهل الغدر 

_________________ 

بیك شبل حسین طاح اعلی التراب *** امگطّع امفصّل وسافه اعلی الشباب 

او ساعد اللّه حسین ابن داحی الباب *** حین شافه امگطّع ابیض او سمر 

_________________ 

او بیك جسّام الشهم زاچی النفس *** انچتل ویلی اعلیه بأیام العرس 

او شافته امه اموسد ابحر الشمس *** چن تگول اعلی الارض طاح البدر 

_________________ 

او بیك انصار ابو الیمه و خوته *** اتذبحت و حسین ضل ابغربته

بین عدوانه او دمه ایهل دمعته *** او گلبه من حر العطش یسعر جمر 

_________________ 

او بیك من طاح الحسین اعله الثره *** او جثته ابضرب المواظی اموذره 

الشمر فوگه اتربع او حز منحره *** و هوه روح الهادی و الزهره الطهر 

_________________ 

و اعظم امصاب الفلا مثله امصاب *** من لفه المیمون یصهل للاطناب 

اجت زینب و الگلب من عدها ذاب *** تجر حسره او وگفت اگبال المهر 

_________________ 

لزمته او گامت المظلومه تصیح *** وین اخویه ابیاكتر عفته طریح 

یالمهر بعده عدل یو لا ذبیح *** او وین باللّه طاح گلی ابیاكتر 

_________________ 

یالمهر وین انطی وجهی عگبه وین *** ما تگلی ابیاكتر طاح الحسین 

اسمع ابواچی الیتامه و الونین *** وین اودیها و هی ابولیة كفر 

_________________ 

یالمهر عندی بعد ما بگت روح *** عگب اخوی حسین گلی وین اروح 

اشعدها هالرایات اجت لینه تلوح *** خاف یردونه العده نمشی ابیسر 

۞۞۞ 

( تمت )

عن لسان فاطمة العلیله تشكوا لأبیها الحسین(علیهم السلام) الم الفراق عند خروجه الی العراق 





للشیخ ناجی الچپان 

لطمیّه 

اتنادی العلیله اویاكم اخذونی *** یحسین یعیونی 

بأرض المدینه لا تخلونی *** یحسین یعیونی 

۞۞۞

امن أرض المدینه من حدی الحادی *** لن فاطمه اتنادی 

ریّض لی یلّی ما الك جادی *** یا مهجه الهادی 

تدری الجسم یا شعرة افادی *** امن المرض مترادی 

او تندب ابونه *** خذنی اویه سكنه 

بالدار وحدی لا تعوفونی *** یحسین یعیونی 

_________________ 

حین السمعها مهجة الزهره *** وّن او جذب حسره 

او ظعن الفواطم وگف للحره *** او نادتهم ابعبره 

یهلی عگبكم عیشتی مرّه *** او گلبی خلص صبره 

یا بویه یحسین *** وین الگصد وین 

شعتذر عنكم من ینشدونی *** یحسین یعیونی

_________________

ابگه یبویه عگبك اذلیله *** اتنادیه العلیله 

چن مال بیّه الدهر فد میله *** او جسمی انهدم حیله 

و آنه علیكم یالولی ادخیله *** اخذونی اویه العیله 

یا صاحب الشان *** هیّجت الاحزان

او بفراگكم هذه تتلفونی *** یحسین یعیونی 

_________________ 

ناداها ابوها صاحب النوماس *** لا چن دلیله انحاس 

بس اوصل الكوفه یتاج الراس *** ابعثلچ العباس 

گالتله خافن جثّتك تنداس *** و تخون بیك الناس 

بالغاضریه *** یبن الزچیه 

و آنه علیكم منخطف لونی *** یحسین یعیونی 

_________________ 

نادت یبویه و الفكر هایم *** او منها الدمع ساجم 

انچان نیتك عالسفر عازم *** یا عز بنی هاشم 

خلّیلی عبداللّه الطفل سالم *** چن گلبی بی عالم 

ینذبح عطشان *** ما بین عدوان 

او بعضیدی عبداللّه یفجعونی *** یحسین یعیونی 

_________________ 

گاللها شبل المرتضی المهیوب *** او منّه الدمع مسچوب

لو عفت عبداللّه علیه اتلوب *** امّه او گلبها ایذوب 

لاچن یبویه انذكرچ ابمكتوب *** گال ابن داحی البوب 

او من مد ظعنهم *** و ایّست منهم 

گامت تنادیهم لتنسونی *** یحسین یعیونی

_________________ 

طالت الفرگه فاطمه اعلیها و الدمعه تجریها 

و عیونها تربی لهالیها *** او لحسین و الیها 

او ما تدری یمته الفرج یلفیها *** او طارش یجی لیها 

تنشد الركبان *** عن فخر عدنان 

حالت الفرگه دونك او دونی *** یحسین یعیونی 

_________________ 

ما بین ما تبچی او تهل العین *** بنت الشهید حسین 

لن طارش اعرابی ابذاك الحین *** گاصد رجال الدین 

طلعت تنادی فاطمه بونین *** گصدك یطارش وین 

گلها للعراگ *** و تلفها الفراگ 

صاحت عفه گلبی علی اظعونی *** یحسین یعیونی 

_________________ 

نادت رساله اویاك اخذ منّی *** عانی او متعنّی 

لحسین ابویه اللی مشه عنّی *** و اعلی كثر ونّی 

او گله الدهر من عگبه محنّی *** و المرض نحلنی

او بلّغ سلامی *** لهلی او عمامی 

لیش ابرساله ما یذكرونی *** یحسین یعیونی 

_________________ 

لمّن وصل لحسین المشكر *** شبل الفحل حیدر 

شافه وحید او چبدته تسعر *** من العطش و الحر 

و اعله اخوته و انصاره یتحسر *** او بی حایط العسكر 

ناده یمظلوم *** و الگلب مالوم 

امن ارض المدینه اوصیه وصّونی *** یحسین یعیونی 

_________________ 

عندی رساله من ارض طیبه *** یا صاحب الهیبه 

فاطمه اتنادی طالت الغیبه *** و حسین شیجیبه 

یحسین عگبك ظلّت ابریبه *** او من عظم المصیبه 

تعتب علیكم *** او تتربّه لیكم 

و تگول یمته احبابی یلفونی *** یحسین یعیونی 

_________________ 

من سمع بیها مهجة الكرار *** سالت ادموعه اعبار 

فاجد اخوته او فاجد الانصار *** او منّه الفكر محتار 

یابویه ما تدرین بینه اشصار *** ما بین هالكفار 

او صاحت الحره *** زینب الكبره

اشبیها الرساله ما تخبرونی یحسین یعیونی

_________________ 

گلها یخویه لا تنشدینی *** او بهمومی خلّینی 

اكتاب العلیله هیّج اونینی *** او لجله اهملت عینی 

طارشك یمته اتگول یلفینی *** او فرگاك ماذینی 

سمعت العیله *** اعتاب العلیله

یهلی تگلهم خابت اظنونی *** یحسین یعیونی 

_________________ 

بالوجل ظلّت بت حلیف الزود *** او منها الگلب ممرود 

و تنادی یمته نور عینی ایعود *** او مادرت بی مفگود 

و المرض بالیها او منّه اتجود *** او تندب یبحر الجود 

لن طیر الاحزان *** امخضّب الجنحان

و ینادی گبلك ریت ذبحونی *** یحسین یعیونی 

۞۞۞ 

( تمت ) 




فی هلال المحرّم /للشیخ هادی القصاب 

لطمیّه 

هالشهر یحسین *** جره دمع العین 

بی ذكرنه امصیبتك *** یا شبل حیدر

۞۞۞ 

یا غریب الدار *** احسین یا مظلوم 

شهر المحرّم *** هل علینه الیوم 

عن المصایب *** لفت لینه اعلوم 

او غدت علی الوجنات *** تهمل العبرات

او بچه الكون الحالتك *** یا شبل حیدر 

_________________ 

اهلال یا مظلوم *** بالمصیبه ایلوح

بی هظم و احزان *** بی بواچی او نوح 

سیدی امصابك *** بچه حتی اللوح 

او عطّل الافلاك *** وافجع الاملاك

او بگت تصرخ شیعتك *** یا شبل حیدر 

_________________ 

هالشهر یحسین *** اهلاله بس یظهر 

امصایب او احزان *** بیه نتصور

او بی یبوا الیمه *** انگوم نتذكر

وگفتك ما بین *** اصفوف المیادین

اشلون چانت وگفتك *** یا شبل حیدر 

_________________ 

اوچبت یحسین *** بین عدوانك

او وگفت اعیالك *** ابباب صیوانك

تعاین الحالك *** او تبچیِ رضعانك 

و العده ایشوفوك *** ضامی میرحموك

او نار تسعر چبدتك *** یا شبل حیدر 

_________________ 

اوچبت و علیك *** تنحب الاملاك

او یبچی لمصابك *** عالم الافلاك

او لا اهتمّت بیك *** یبو الیمه اعداك 

اتشوفك ابهالحال *** او تسمع الاطفال 

اتلوع كلها ابخمیتك *** یا شبل حیدر 

_________________ 

و الاشد من های *** اوچبت یحسین

بین عدوانك *** او شافتك صوبین 

طفلك ابیمناك *** او تجری دمع العین 

اتنادی بالجیمان *** هالطفل عطشان

او لا اجابوا نخوتك *** یا شبل حیدر 

۞۞۞ 

( تمت )

ص: 31





فی شجاعة مسلم بن عقیل (علیه السلام) /للشیخ الدیراوی

لطمیّه 

مسلم ابكوفان *** خانته العدوان

گلبه من حر العطش *** یلتهب نیران

۞۞۞

ظل وحید ابین *** گوم عدوانه

وین عنّه حسین *** یطفی نیرانه

یهل دمع العین *** او روحه حزنانه 

و ینكم یهل الشیم *** یا بنی عدنان 

_________________ 

فكرّ الصندید *** و الدّمع جاری 

اشلون و آنه اوحید *** تنطفی ناری

عن حسین ابعید *** او لا هلی او داری 

بین گوم اهل الغدر *** حایر او عطشان 

_________________ 

كون شربت مای *** تحصل ابهالیوم

بیها ابرد احشای *** چا تشوف الگوم 

صارمی ابیمنای *** و العزم معلوم 

چان من دّم الكفر *** سالت الودیان

_________________ 

عمّی حامی الجار *** كلهم اشهوده

للنبیِ المختار *** ضحه بوجوده

و آنه اله تذكار *** زودی من زوده 

الیوم كون افدی العمر *** لبن عالی الشان 

_________________ 

لو تجی الصوبین *** او لو عله الصایح 

تفر عنّی امنین *** هاذ انه الرابح 

جیت احامی الدین *** و الهدف واضح 

و اكتب ابدم رگبتی *** للشرف عنوان

_________________ 

ریت ابو السجاد *** حاضر ایشوفه

اشلون مسلم راد *** یگلب الكوفه

و العدد لوازد *** طشّر اصفوفه

خلّه ضجّه ابكل كتر *** یالردت برهان

۞۞۞ 

( تمت )

(اشرب مدامعنا ابا الشهداء) /للشاعر المرحوم عبد الله الروازق 

لطمیّه 

(یحسین اشرب مای اعیونی) 

۞۞۞

یا من عودك راعی البیعه *** لجلك عز الروح انبیعه 

انته الوصّیت ابهالشیعه *** عد شرب المای اتذكرونی 

_________________ 

للمای الشیعه من تشرب *** خل تذكرنی او لجلی تنحب 

چالنار ابدلالی تلهب *** عالمای او عنّه ایمنعونی 

_________________ 

یبن الزهره او سبط الهادی *** المدمع لمصابك میجادی 

من مثلك ضل ظامی اینادی *** یا گوم امن المای اسجونی 

_________________ 

مفرد حاطت بیك العسكر *** گمت اتنادی او گلبك یسعر 

جدی الهادی او عودی حیدر *** كلكم یا گوم اتعرفونی 

_________________ 

آنه ابن الدین او هادیه *** شلكم یا هالگوم اعلیه 

ظامی او ما تسجونی امیه *** و من اظمای اتغیر لونی 

_________________ 

چبدی انفت و تغیر حالی *** و تلوع اعله المای اطفالی

شلكم من دین اعله اعیالی *** لو چنتوا ابثار اتطلبونی 

_________________ 

جدی المختار اتعرفونه *** ابیاثار او دین تطلبونه 

او طفلی عطشان اتذبحونه *** او ما یالجیمان اترحمونی 

_________________ 

ضل احسین ایدیر اعیونه *** ایرید امیّه او ما ینطونه 

اینادی و الگوم ایسمعونه *** لو چنتوا اسلام اتنصرونی 

_________________ 

رد حسین ایحشم انصاره *** او ما بین احشا شبّت ناره 

گلها ابن الیحمی جاره *** لیش انخاكم متسمعونی 

_________________ 

های اعدای استافت منی *** او منكم یكرام ایس ظنی 

اشلون البین ابعدكم عنی *** او مفرد بالطف خلیتونی 

_________________ 

یصحابی او یلیوث الغاره *** وحدی او ما ظلت لی چاره 

های العدوان الغداره *** اتجدّم للموت اینادونی 

_________________ 

آیحسین امصابك یسعر *** بالدّلال الیوم المحشر 

یحسین ابچیك ابدم احمر *** حتی ادموعی اتجرح اجفونی 

۞۞۞ 

( تمت )

ص: 35





فی حالة العلیلة فاطمه بنت الحسین (علیه السلام) بعد فراق ابیها و عمومتها و اخواتها /للشاعر الشیخ هادی القصاب 

لطمیّه 

اهنا یهالیها *** من یباریها

هالعلیله البلوطن *** لیش عفتوها

۞۞۞

اهنا یولیاها *** ابهالعلیله اشلون

عنها فد غیبه *** كلكم اتغیبون

هم بعد لیها *** الیثرب اتعودون

شوفوا حالتها *** شوفوا غربتها

بالهظیمه و المحن *** لیش عفتوها

_________________ 

بگت لیل انهار *** تجری دمع العین 

كل مسه او مصباح *** تنشد او كل حین 

او لا یصح واحد *** ایگلها بیكم وین 

او ترد مهظومه *** او تضل مالومه 

او ینگطع منها المظن *** لیش عفتوها

_________________ 

ترجع الحره *** وهیه منهظمه

الدار ولیاها *** الچانت امخیمه

اتشوفها هالدار *** موحشه او ظلمه 

وحش نادیها *** او لا اخو بیها 

و المصابیح انطفن *** لیش عفتوها

_________________ 

او تبگه مهظومه *** او بالهظیمه اتبات 

و اعله اهالیها *** تجذب الحسرات

او بیهم اتحسب *** او تهمل العبرات 

العین سهرانه *** او هیه نحلانه 

اولا یطیب الها الوسن *** لیش عفتوها

_________________ 

و الصبح لو صار *** تطلع الحره

علی الدرب تگعد *** تسچب العبره

الجای و الرایح *** لمّن اتنظره

تومی بیدیها *** او یعتنی لیها 

او منه تنشد عالظعن *** لیش عفتوها

_________________ 

مر علیها یوم *** و هی ابها الحاله 

او لن تصد واحد *** ابظهر الخیاله

گامت الحره *** او صارت اگباله 

او صاحت ابونه *** باللّه ریض النه

اهروش گلبی اتگطعن *** لیش عفتوها

_________________ 

من سمعها اندار *** و اعتنه یمها 

او گامت اتكلمه *** و هو ایكلمها 

اتگله او عنده *** تشتچی همها

باللّه وین اترید *** گاطع ابهالبید

للعراگ اترید اظن *** لیش عفتوها

_________________ 

گلها یالحره *** نیتی هیّه های 

للعراگ الیوم *** وجّهت منوای

اشعندچ احچیلی *** آنه رایح جای 

گامت الحره *** تجذب الحسره

و الدموع اتهاملن *** لیش عفتوها

_________________ 

او ردت التفتت *** و الدمع سچاب 

باللّه یالراچب *** اویاك اخذلی اكتاب 

او سلّم اكتابی *** لخوتی الاطیاب

او گلها لو طبیت *** امن العلیله جیت 

اعیونها اعلیكم عمن *** لیش عفتوها

_________________

اخذ خطها او راح *** یطوی ذاك البید 

او من وصل للطّف *** عاین امن ابعید 

شاف ابو الیمه *** بالطفوف اوحید

انكسر گلبه اعلیه *** او گصد بالخط لیه 

لجله عبراته جرن *** لیش عفتوها

_________________ 

لمّن المظلوم *** عاین المكتوب

امصاب فوگ امصاب *** اعلیه صار النوب 

او گام یقره بیه *** و الدمع مسچوب 

او لنه بیه اعتاب *** اشد كل اصواب 

گلبه من عنده انطعن *** لیش عفتوها

۞۞۞ 

( تمت ) 




فی غربة مسلم بن عقیل (علیه السلام) فی الكوفه /الشیخ محمد سعید المنصوی 

لطمیّه 

مسلم غدرته الگوم *** وین اهله او عمامه 

طارش ما حصل یوصل للحسین *** وین اهله او عمامه 

۞۞۞

عنّه اتفرّگت كل اهل كوفان *** وسفه او بگه ابحیره 

یمشی ابلیل وحده ابین عدوان *** ما بیها الیجیره 

هل الدمع عالوجنات غدران *** و اتمنّه العشیره 

تایه یصفج الیسره بالیمین *** وین اهله او عمامه 

_________________ 

طشّت كل أهل الكوفه بالبلاد *** مسلم یدورونه 

مفرد و الهواشم عنه ابعاد *** ما تدری اشلونه 

حیله امن العطش و امن التعب باد *** ما بین الخئونه 

او لا یدری الطریج الینجی امنین *** وین اهله او عمامه 

_________________ 

ظل یا ویل گلبی اعلیه محتار *** ما یندل طریجه 

یحچی اویه النفس و یدر الافكار *** چاشنهی النتیجه 

گابل باب طوعه او صار ما صار *** من سمعت نشیجه 

طلعت لیه اتنادی الواگف امنین *** وین اهله او عمامه 

_________________ 

گلّی امنین یالواچف علی الباب *** جیتك هالمسیّه 

گاللها او دلیله امن العطش ذاب *** دسجینی امیّه 

جابت له او گالت رد الجواب *** چنت ابیا نویّه 

جر حسره الشفیّه او هملت العین *** وین اهله او عمامه 

_________________

جر حسره او نشدت وین الأدیار *** ونتك هیّجتنی 

گاللها المدینه احمایة الجار *** هالنّشدة اصدعتنی 

گالت وین گصدك گال خطّار *** و الظلمه خذتنی 

اسواد الیل عندچ ما تضیفین *** وین اهله او عمامه 

_________________ 

حنّت من گلب مجروح بالهم *** حین اللی اسمعته 

او نظرت لیه و العینیین تسجم *** او ردت و نشدته 

خاف انته ابن اخو الكرار مسلم *** ناده او جذب ونته 

مسلم هذا انه او لا عندی امعین *** وین اهله او عمامه 

_________________ 

گالت له اتفضَّل و ادخل الدار *** اهلاً یا ضیا العین 

طوعه آنه او وصیفة حامی الجار *** و المسموم و احسین 

طبّ الدار مسلم و الگلب نار *** یسجر للمجبلین 

او لا واحد نده یالهاشمّیین *** وین اهله او عمامه 

_________________ 

بات اللیل عدها او صبحت الخیل *** ترجد من وره الدار 

او گام الها ابعجل نسل البهالیل *** و مجرّد البتار 

او طوعه اعلیه تندب آه وا ویل *** وحدك بین كفّار 

های الخیل های الزلم صوبین *** وین اهله او عمامه 

_________________

ص: 41





سل سیفه او گام ایحصِد بالگوم *** من صوّل علیها 

منّه الفر نجه و الوگف معدوم *** چن ما صار بیها 

اتهلهل طوعه نوبه او نوبٍ اتحوم *** حیرانه اشبدیها 

اتنادی وین ابوفاضل ابها الحین *** وین اهله او عمامه 

_________________ 

یا وسفه ضعف حیله الضرغام *** من كثرة اجروحه 

شی بحجار شی ابنار ظلاّم *** و ابسیفه الیلوحه 

و امن العطش و اجروحه و الألام *** ویلی افغرت روحه 

او تالی الوكت غدروه الملاعین *** وین اهله او عمامه 

۞۞۞ 

( تمت ) 




حمیدة بنت مسلم (علیه السلام) تشكوا فراق ابیها الی عمها الحسین (علیه السلام)/ للشاعر الشیخ هادی القصاب 

لطمیّه 

والدی یحسین *** وین غایب وین 

اعلینه طالت غیبته *** هم یرد لینه 

۞۞۞

اتوجهت لحسین *** طفلة المفگود

تسچب العبرات *** و الگلب ممرد 

اتصیح یا عمی *** اخبرنی عن العود

ما تجیك اخبار *** وین مسلم صار 

اخلاف هذی سفرته *** هم یرد لینه 

_________________ 

من اهد ما غاب *** والدی للیوم

ما غمض جفنی *** او لا علیه مرنوم 

لیش من عنده *** ما تجینه اعلوم 

الدنیه ویّانه *** تدری خوانه

خاف لنها خانته *** هم یرد لینه 

_________________ 

لون چان النوم *** العینی یتعنه 

چا گلت عودی *** ابطیف اشوفنه

لچن حین الغاب *** و ایست منه 

احرمنی یا مظلوم *** حتی من النوم 

و ایّست من شوفته *** هم یرد لینه 

_________________ 

من هظم فرگاه *** او من سهر لیلی 

عمین عیونی *** و انهدم حیلی 

باللّه یا عمی *** ابحاله احچیلی

عودی راعی الزود *** هم یجی و یعود 

ظنی خاب ابجیته *** هم یرد لینه

_________________ 

شفت یا مظلوم *** واحد اتعناك

اوچب اگبالك *** او گام یحچی اویاك 

او من غده ایحاچیك *** تنتحب خلاك

باللّه هالخیّال *** من لفاك اشگال 

راح یجذب حسرته *** هم یرد لینه 

_________________ 

و الأشد من های *** كلها یا ضرغام 

ما شفت منّك *** یوم بالأیام

تصنع اویایه *** اسوایّت الأیتام

و آنه یا حمّای *** اتوجلت من های 

و اذكرت عودی الفته *** هم یرد لینه 

_________________ 

ابیا خبر لیّه *** جیت متعنی

اخبرنی یا عمّی *** اتیتمت چنّی

یا وسافه راح *** والدی منی

من یسلینی *** من یبارینی

آه یبویه او غربته *** هم یرد لینه 

_________________ 

راح من ایدی *** راح ابویه راح

كل عمامی های *** اسمع الها اصیاح 

اشینفع ابچاها *** و شیفید انیاح 

ظل غریب الدار *** او مدری بیه اشصار 

لاهله او لا اخوته *** هم یرد لینه 

_________________ 

یعم كل طفله *** من اصد لیها 

ابعینی انظرها *** ابحضن والیها

امدلله ابجاله *** امخیم اعلیها

و آنه اضل وحدی *** او لا ولی عندی 

افجعنی عودی ابچتله *** هم یرد لینه 

_________________ 

من سمعها حسین *** صفگ بچفوفه

صاح و امن العین *** العبره مذروفه 

والدچ مسلم *** خانته الكوفه 

لیش حزنانه *** والدچ آنه 

ارد عنچ وحشته *** هم یرد لینه 

_________________ 

یاضوه اعیونی *** بطلی لا تبچین 

اشبیدی عالمحتوم *** والگدر و البین 

كل عمامچ های *** یمی موجودین

عگب ابوچ انتی *** ما تیتمتی

الدهر تالی ابعزته *** هم یرد لینه

۞۞۞ 

( تمت ) 




فی نزول الحسین (علیه السلام) فی كربلاء /للشاعر الشیخ صادق رحمة اللّه 

لطمیّه 

مهجة الزهره الزچیه *** نزل بأرض الغاضریه 

۞۞۞

مهجة الزهره او چبدها *** او نور عیناها او ضمدها 

ابكل هله أرض الطف گصدها *** شبل حمای الحمیّه 

_________________ 

سار ابن سید البرایه *** ابكل هله امنشر الروایه 

او تسری ویاه المنایه *** كل صباح او كل مسیّه 

_________________ 

حیف ابن سید رسلها *** حاطته جیمان امیّه 

حاطته من كل جبیله *** افزوع و اسربها ثجیله 

_________________ 

اترید نور اللّه اللامع *** لبن مرجانه یبایع 

سدت اعلیه الشرایع *** حرمله او ترثت حویّه 

_________________ 

سدت اعلیه الشریعه *** كون نیتها تریعه

حاشه ابن سید ربیعه *** ایبایع اولاد الدعیّه 

_________________ 

گام ابن سید عربها *** او حشم انصاره او خطبها 

چشف نیتها او شربها *** او شافها ابشوگ المنیّه 

_________________ 

او رد نده وین النشامه *** ابوالفضل هوه او عمامه 

ركضوا الصوته او كلامه *** او مشرعین السمهریّه 

_________________ 

صاح یشبول الضواری *** اتفرقوا ابهذی البراری 

انتم او باجی انصاری *** الگوم جیتهم علیه 

_________________ 

گاموا اشبول الهواشم *** واشهروا بیض الصوارم 

او رموا علی الگاع العمایم *** وانتخوا بالهاشمیّه 

_________________ 

احسین یا عزنه او ولینه *** لو جفیناك و مشینه 

ما تگول الناس بینه *** های ما هی النه سجیّه 

_________________ 

لمّن نیة الكل عرفها *** شافها امجدم حتفها 

صاح وادموعه ذرفها *** راشده او سفره النیّه 

_________________

لكدوا او شنو الغاره *** او عمر میدان المعاره 

لمّن العج عله اغباره *** او غیّب الشمس المضیّه 

_________________ 

انشاء اللّه الیوث الحرایب *** شمروا شگر الذوایب 

و التِوَت كل الكتایب *** هوت موته اعلی الوطیه 

_________________ 

حاطوا سربها او چفوها *** و الملازم گوموها 

و الشریعه ابعز ولوها *** او للشرب نزلو سویه 

۞۞۞ 

( تمت ) 




الحر الریاحی یخیّر نفسه بین الجنة و النار /للشاعر الشیخ هادی القصاب 

لطمیّه 

وگف بین الگوم *** ینظر المظلوم

او یسچب الحر دمعته *** من نظر حاله 

۞۞۞

لمّن اعله احسین *** دارت الجیمان

او گامت اعیاله *** تبچی بالصیوان

الحر وگف حایر *** ینظر العطشان

ایعاین امصابه *** او عینه سچابه 

او لجله ذابت مهجته *** من نظر حاله 

_________________ 

ضعف حیله او راح *** زوده او عزمه 

و انمرد چبده *** الحال ابوالیمه

او گام بالحومه *** یرتعد جسمه

و انخطف لونه *** او هملت اعیونه 

علی الغریب او عیلته *** من نظر حاله 

_________________ 

واحد امن الگوم *** من تفكر لیه 

یرتعد جسمه *** او عزم ما ضل بیه 

دار بعیونه *** لیه او صاح اعلیه 

او گام بالحومه *** الفارس ایلومه

او منه حارت فكرته *** من نظر حاله 

_________________ 

صاح یالحر بیك *** ما تگلی اشصار 

ترتعد و انته *** الفارس المغوار

اتخاف من حسین *** لو من الانصار 

انچانك هالحین *** خایف امن حسین

الجیش امّن سطوته *** من نظر حاله 

_________________ 

من سمع صد لیه *** و الدمع همّال 

او گله حاشه ارتاب *** من حرب و ابطال 

لچن شفت حسین *** صایر ابهالحال

ما تشوف الیوم *** حالة المظلوم

بچه الكون الغربته *** من نظر حاله 

_________________ 

دار الخیاله *** او راح یم احسین 

شابچ العشره *** او یجری دمع العین 

او صاح یا مظلوم *** جیتك ابهالحین

منك اتعذّر *** یا شبل حیدر 

او گام یجذب حسرته *** من نظر حاله 

_________________ 

سیدی آنه *** الجعجعت بیكم

او جیت متندم *** او داخل اعلیكم 

انتو اهل الجود *** و الگصد لیكم 

ما تخیبونه *** او ما تخجلونه 

او دنگ او حب یمنته *** من نظر حاله 

_________________

لمّن المظلوم *** عاینه ابهالحال

انكسر گلبه اعلیه *** او دمعه علی الخد سال 

او رفع راسه لیه *** او جذب حسره او گال 

اللّه ایجازیك *** ابرحمته او یهدیك 

او قبل عذره او توبته *** من نظر حاله 

_________________ 

او گله دوك انزل *** من علی المیمون 

صاح یا مظلوم *** انزل آنه اشلون 

سیدی ارخصنی *** خل اشد علی الگوم 

گلّه العطشان *** دونك المیدان

و ارخصه او جر ونته *** من نظر حاله 

_________________ 

دار میمونه *** و اعتنه المیدان 

او گام للابطال *** ایذبها علی التربان 

تالی یا ویلاه *** اتولته العدوان

و اهدروا دمه *** او جاه ابوالیمه 

او ذاب گلبه الچتلته *** من نظر حاله

۞۞۞ 

( تمت )

فی رثاء حبیب ابن مظاهر الاسدی /للخطیب ملا عطیة الجمری 

آه واویلاه لحسین و مصابه

بیرق حبیب ایلوح مرحبا ابشیاله

ایرفرف علی احصانه او عین اللّه تبری له 

۞۞۞

اینادی یبو السجاد یا مگصد اللّاجی *** یا نور كل الكون فی لیلة الداجی 

جیت ارد اخضب الشیب من جاری او داجی *** و اللّه لجدد یوم صفین و اهوا له 

_________________ 

عفت الحیات او جیت یا ابن النبی لجلك *** كلنه یعزنه انروح فدوه الشسع 

نعلك 

بالخلگ یا مظلوم ما ینوجد مثلك *** و الفاجر ابن ازیاد حشّم لك 

ارجاله 

_________________ 

من الخبا طلعت زینب المحزونه *** اتنادی یجاسم روح خل عمك 

ایجینه 

او لن البطل عباس و العلم بیمینه *** مثل الأسد و السیف مشهور 

بشماله

_________________ 

گالت حبیب اللیث بلغوا كلامی له *** او گله الشهید احسین گلت 

رجاجیله 

او حمل الثجیل ایرید عزوه تره اتشیله *** او خصه ابسلامی التام و اسئل عن 

احواله 

_________________ 

وصلت رسالتها او هل الدمع جاری *** اتسلّم علی زینب و اشعظم مقداری 

خر للثری اینادی او زند الحزن واری *** و اگبل علی الخیمه بدموع هماله 

_________________ 

سلّم علیها او صاح صبری الهالمصیبه *** عندی خبر میشوم ما یمكن احچی به 

كل الذی یجری من حیدر ادری به *** اللّه یعینچ چان صار الذی گاله 

_________________ 

گالت دخبرنی ابجاه امی الزهره *** گلها تنظرینه كلنه علی الغبره 

و انتی علی الناگه بین العده حسره *** متحیره بعلیل خیچ او بطفاله 

۞۞۞ 

( تمت )

الحواراء زینب(علیها السلام) تشكوا حالة العطش الی اخیها ابالفضل العباس(علیه السلام) /للشاعر الشیخ هادی القصاب رحمة اللّه 

لطمیّه 

عیالك امن الظمه *** یبن حامی الحمه 

اتحشمك بالخیم *** گوم رف العلم 

یبن حامی الحمه 

۞۞۞

طعت امن الطنب *** و المدامع تهل 

زینب امحیره *** و الفكر منذهل 

و عتنت للولی *** او بین ایدیها الطفل 

او گامت اتكلّمه *** او تبچی و تحشمه 

هالطفل یالگمر *** خویه گلبه انفطر 

یبن حامی الحمه 

_________________ 

ابخیمتی یالولی *** خویه لمّن چنت 

گصدت ام الطفل *** لیه و آنه شفت 

حالته امن الظمه *** او سال دمعی او حرت 

ابگیت متألمّه *** او بیه متوهمه 

خویه مات الطفل *** مدری بعده عدل 

یبن حامی الحمه 

_________________

ابگیت متحیره *** و علی امری التبس 

التفت للطفل *** الطفل مابی نفس 

التفت للثدی *** الثدی امن الحریبس 

امه متوزمه *** اترضعه بمخیمه

اترضعه بیمن بعد *** ابیا ثدی یالضمید 

یبن حامی الحمه 

_________________ 

حالة ام الطفل *** گطعت چبدتی

و هی التفتت الی *** اتگلی یا سلوتی 

شوفی حال الطفل *** یختی او حالتی 

خل یبت فاطمه *** العمه انسلمه

الحاله خل یلتفت *** و آنه لیك اگصدت 

یبن حامی الحمه 

_________________ 

خویه یازی الصبر *** الصبر ما ینحمل 

احنه نحمل عطش *** لچن هذا الطفل 

لو بگه ابهالظمه *** خویه میضل عدل 

المشرعه املزمه *** اعلینه و محرمه

و انته یا هالبدر *** للنوایب ذخر 

یبن حامی الحمه 

_________________

و البطل من سمع *** بت علی لامته 

نبط عرگ الغضب *** بی و اخذ رایته 

او لبوالیمه اعتنه *** او طب لعد خیمته 

او بیده سل صارمه *** فارس المحلمه

او صاح خویه او یهل *** دمعه شوف الطفل 

یبن حامی الحمه 

_________________ 

و اللّه یا سیدی *** عندی ما ضل صبر 

گلی شصبر بعد *** علی الهظم هاكثر 

ارخصنی خل اعتنی *** للحرایب و اكر 

گلبی یگطر دمه *** او نار بی مظرمه 

اقسم ابخوتی *** لا ترد نخوتی 

یبن حامی الحمه 

_________________ 

اطفالك امن العطش *** تهلك او عیلتك 

و الطفل بالمهد *** یصرخ ابخمیك

و النهر ینوخذ *** لا وحگ خوتك 

الگوم متقدمه *** او كلها متحزمه 

خل اشد علی الحرب *** عندی ما ضل گلب 

یبن حامی الحمه 

_________________

اعلیه طاح الگمر *** غده ایحب یمنته 

او لیه لمّن نظر *** حسین هل دمعته 

صاح لاچن علیه *** بینت غربته

الگوم متلملمه *** و آنه ابموزمه 

شلون یا سلوتی *** اتعوفنی ابغربتی 

یبن حامی الحمه 

۞۞۞ 

( تمت ) 




فی مصرع العباس (علیه السلام) و مجیئ الحسین (علیه السلام) 

طاح ابوفاضل علی الگاع *** یجاذب ونته 

او جاه اخوه حسین فزاع *** یككف دمعته 

۞۞۞ 

اشحال گلب احسین لمّن *** نظر حالات العضید 

یون دامی امطبّر اطعین *** علی حر الصعید 

بالنفس ویلی یجود *** راسه مفضوخ ابعمود 

آه مگطوع الزنود 

و السهم نابت ابعینه *** و یعالج نزعته

_________________ 

صاح ابو اسكینه او بالخدود *** دمع عینه یصب 

من طبر راسك بالعمود *** یسردال الحرب 

من لی اچفوفك گطع *** یا عمد بیتی الوگع 

شوفك الگلبی صدع 

وانحنت منی الأضلاع *** او چبدی امفتته 

_________________ 

چبدی انفتت او ظهری *** انكسر گلبی و نچوه 

گلِّ صبری و عفت عمری *** یشیال اللّوی 

لیش یا لیث الشری *** نایم ابحر الثری 

گوم للسیف اشهره 

خیك امحیّر یمنّاع *** و عادی حاطته 

_________________ 

حاطت اعلیّه الكفر *** كل كتر بیض او سمر 

و الحرم تبچی او تحن *** بالخیم لك تنتظر 

گوم یا سبع الرجال *** سكنه اتحث السئوال

عنك و كل الأطفال 

یابه عمی لیش للساع *** امطول غیبته 

_________________ 

گله یا زهرة زمانی *** او یروحی او سلوتی 

خویه خلینی ابمچانی *** اموت ابحسرتی 

مگدر الخیمات اروح *** یمتلی گلبی جروح 

من اری سكنه تنوح 

و انظر الطفل البلرضاع *** یجاذب ونته 

_________________ 

والوی بیده اعلی عضیده *** الشهید ایودعه 

ایشمه او یلثم اوریده *** او تحنّت اضلعه 

او دم دمع عینه جره *** او نار گلبه اموجره 

وسّد اعضیده الثری 

او فارگت روحه او علی الگاع *** تدلت رگبته

۞۞۞ 

( تمت )

لكُلِّ بَطَل هاشمی /للشاعر الشیخ عبدالساده الدیراوی 

لطمیّه 

جرد السیف او لاح اخیالته *** و الاعادی انطوت من شافته 

۞۞۞

من نزل للكون *** ثگبّ ارعیده

صاح انه المعلوم *** و العلم بیده 

ما یهاب الموت *** و الحرب عیده 

چالأسد هاج علی الوادی او عله *** فرت الگوم تخاف اتجابله 

حیه الدین ابسطوته 

_________________ 

رایة المختار *** اجت عالعاده

من علی الكرار *** ورث لولاده

و البطل بالكون *** مثّل امجاده

گامت الگاع تموج امن الدمه *** صاحت ادخیل یبن حامی الحمه 

او من نزل ما عرفته 

_________________ 

ماجت الجیمان *** من وصل لیها 

چن صگر بالكون *** حوّم اعلیها

فرت امن الخوف *** طبگ تالیها

غدت لو هاج من اتشوفه تحم *** صاحت ادخیل یطاعون الزلم 

خز گلبها ابصیحة 

_________________ 

شبل حامی الجار *** مرحبه او نعمین 

من تجی الكلفات *** بی تگر العین 

عاد للكرار *** حملته ابصفین 

هالاسد چان شبل ذاك الاسد *** غبّر الكون مثل عوده الولد 

و الطلایع هابته 

_________________ 

صوّل اعلی الخیل *** چالأسد لو هاج 

و الفزع من شاف *** ضرب سیفه لاج 

ماجت الصوبین *** یوم رمحه ماج 

من هجم صار عجاج او ضغبره *** او من دمه الگوم بحر بالطف جره 

و الملازم غایته 

_________________ 

بیش او صف الحید *** حرت بوصافه

قدّم المجهود *** و العمر عافه 

رحّب المیدان *** بیه من شافه 

حوّم او گام یرف بیده العلم *** یدفع الضیم عن احدود الخیم

من توّسط خطّته 

_________________ 

من نزل للكون *** صارت الضجه

ما بگه للگوم *** مفر لا منجه 

تاه منها الرای *** ضیعت الملجه

ظلت اتموج رعب ذیچ العده *** شافت الموت حلیف امهند 

و المنایه ابطاعته 

۞۞۞ 

( تمت ) 




فی شجاعة العباس (علیه السلام) /للشاعر الشیخ باقر الشیخ حبیب الحلی 

لطمیّه 

صوّل العباس *** او سیفه بیمینه 

او گامت العمها *** اتهلهل اسكینه

۞۞۞

گامت اتهلهل *** سكنه للعباس

او ذبت المعصب *** عد شدید الباس 

تبچی و تحاچیه *** و اهی امهبطه الراس 

اتگله یا عمی *** العطش ضد بینه

_________________ 

ایگلها انه عیناچ *** سكتی لا تبچین 

و الكوفه و الشامات *** من تصك صوبین 

كون اجیب المای *** ای و ابوچ احسین 

آنه حی و المای *** ما تشربینه

_________________ 

اتگله یا عمی *** العطش فت احشای 

الی اثلث تیام *** ما شربت المای 

و آنه اجیت انخاك *** یا عجید الرای 

خایفه امن اتروح *** تبطی اعلینه

_________________ 

انكسر گلبه الها *** او هلن اعیونه 

ایگلها ادری المای *** میة الف دونه 

لاچن اعلیه *** ما یمنعونه

بس الوح الغوج *** بینچ او بینه 

_________________ 

و گف یم احسین *** واجه ایحب ایده 

ایگله درخصنی *** العمر ماریده

شافه ابو الیمه *** او حن علی اعضیده 

او دمعته المظلوم *** لاجت ابعینه

_________________ 

ایگله یا عباس *** خویه وین اترید 

ایگله للمیدان *** و ارد اطب هالوید 

ایگله چیف اتروح *** و آنه اضل اوحید 

خایف ابممشاك *** ما ترد لینه 

_________________ 

طلب رخصه او صال *** مشهر الصمصام

طشّر اسربها *** الفارس الضرغام

لف روایاها *** او علی الملازم حام 

یشگ صفٍ صف *** او یلگط العینه 

_________________ 

یلگط اعنیها *** او ذل مسامیها 

چنّه من اجبال *** حدّر اعلیها

یشبه اسرافیل *** من صرخ بیها 

یا وسافه او حیف *** محد ایعینه

_________________ 

وحده ابوفاضل *** عارك الجیمان

مله الجود او رد *** رغم علی العدوان 

صاحت العاده *** اعلوج اهل كوفان 

او من وره النخله *** گطعوا ایمینه

_________________ 

الیمینه گطعوها *** او ثنّوا ابیسراه 

او مزقوا جوده *** بالسهام اعداه

او هامته انفضخت *** بالعمد ویلاه

ضعف حیله او طاح *** لیث العرینه

_________________ 

جاه ابو الیمه *** او مگصده ایشوفه 

علی الشریعه الگاه *** مگطعه اچفوفه

سابح ابدمه *** او روحه مخطوفه 

او سهم ابن كاهل *** نابت ابعینه

۞۞۞ 

( تمت )

محاوره بین حبیب و الانصار 

(لبعضهم) 

فی حدی 

ابن مظاهر ابگومه خطب 

او گصده ابنظرهم یستسر 

۞۞۞

باچر ابعدنان او مظر 

تشبچ معاره اوی الكفر 

_________________ 

اتخلون سادتنه تطب 

لواحنه بالاول نكر 

_________________ 

اشبیها یبن ظاهر فخر 

لو فاتنه هذا الامر 

_________________ 

عفنه الحلایل و الوطن 

علی الموت دون ابن الطهر 

_________________ 

لمن صبح ذاك الصبح 

گامو الحرب اهل الغدر 

_________________ 

لاچن تعرضها البدر 

شایل البیرغ و یهدر 

_________________ 

عباس نادی ابهمهمه 

رد یبن ظاهر لا تجر 

_________________ 

اگطع یا بن ظاهر ابد 

هل یوم ما یمچن عذر

_________________ 

الحمل من یثگل هله 

تتنومس او بیه تبتصر 

_________________ 

ناداه یا ضنوة علی 

یا من لبو الیمه ذخر 

_________________ 

احنه الضیوف ابشیمتك 

نرجاكم ابیوم الحشر 

_________________ 

ارخصهم او طبوا طبگ 

و تلاگوا ابطعن او طبر 

_________________ 

لمن گضوا دون الفحل 

و تردوا ابثوب الصبر 

_________________ 

ضل من عگبهم ینتخی 

و علیه ما واحد نغر 

_________________ 

او لن المحدد بالگلب 

مطلعه صار امن الظهر 

_________________ 

صابه او تگنطر علی الثره 

او نالت بنی میّه الظفر 

_________________ 

و خیول ابن سعد الرجس 

داست یویلی اعلی الصدر 

_________________ 

عگبه لعد زینب لفوا 

یردونها تمشی ابیسر

_________________ 

التفتت النهر العگمی 

او نادت یبوفاضل یحر 

_________________ 

انت الجبتنه من الوطن 

چیف الذی ایردنه زجر 

۞۞۞ 

( تمت ) 

للشاعر السید علی الهاشمی

رحمة اللّه 

فی حدی 

سكنه لعد عمها لفت 

راعی الحمیه او نادته 

۞۞۞

انتحبت ابوجهه و اشتچت 

عنده او دمعها هلّته 

تدریه ما یرضه تذل 

سكنه او تقبل غیرته 

عنده اشتكت حال الحرم 

او حال الرضیع او لوعته 

و من العطش گلبه انفطر 

و الطفل ذابت چبدته 

لمن سمع شبل الفحل 

سكنه ابضماها لامته 

سل المذهب و انتهض 

و الغضب لاح ابگصته

و الجود زمّه علی المتن 

او هلهلت سكنه الگومته 

و اعلی المهر حین العله 

گامت ترفرف رایته 

شد علی الجمع خله الفزع 

سبعین الف ما نحرته 

ابسیفه شرگ طوس او درگ 

و افنه الجموع ابلكدته 

لمن وصل للعلگمی 

او بی نزل یترس جربته 

بیده غرف مای او ذكر 

سكنه ابد ما ضاگته 

ذبه او مله جوده او ظهر او للخیم صارت نیته 

حاطت علیه ذیچ الحزم 

او عاگه الگدر عن ردته 

او سهم العده الجوده فره او گطعوا یمینه او یسرته 

و بسهم صابه حرمله 

او بالعمد طرّوا هامته 

۞۞۞ 

( تمت ) 




نعی مجارید عن لسان زینب (علیها السلام) 

آنه بشدّه طحت و اشلون شدّه 

الیطگنی ابصوطه ما واحد یردّه 

الیردّه اعله النهر مگطوع زنده 

۞۞۞ 

( تمت )

خویة یا راعی العلم /الشیخ عبدالأمیر المرشد 

لطمیّه 

مای ما ضل بالخیم *** خویه یا راعی العلم 

حرم و اطفال او یای *** تصرخ ا ترید المای 

خویه یا راعی العلم 

۞۞۞ 

زینب اتخاطب *** صاحب الرایه

العطش مض بینه *** او ناره سرّایه 

و النهر تدری *** منلزم مایه

المای ما یبعد *** و المسنّایه

اعلیك شنگول انلزم *** یعبّاس و عالحرم 

ادری بعضید احسین *** یاخذه ابرمشة عین 

خویه یا راعی العلم 

________________________

باللّه جیت اویاك *** خویه باصرنی

ابحالت اطفالك *** لا تحیّرنی

و الظمه البیها *** خویه اثرنی

امنین اجیب المای *** ابرای سیّرنی

یا أخوا لبیها التزم *** گلّی یا راعی الشیم

یا حلیف البتّار *** التكفلتها من الدار 

خویه یا راعی العلم 

________________________

تدری یا عبّاس 

بالخیم نسوان 

اطفال ویاها 

او كل طفل عطشان 

او بالمهاد اتلوع 

اسمع الرضعان 

و النهر أصبح ابقبضة العدوان

وین جودك و الهمم 

او باسمك الجود انرسم 

گوم اخذ هاك الجود 

للنهر یبن العود 

خویه یا راعی العلم 

________________________

خویه ما أچحی 

عن وضع حالی 

و لو عطشانه 

او یبس دلالی 

لچن عبدالله 

ایلوع یالوالی

او مثله كثره اطفال 

تصرخ اگبالی

او كل طفل حاله النعدم

یفغر ایلوع ابألم 

و الحرم نفس الحال 

التهب منها الدلال 

خویه یا راعی العلم 

۞۞۞ 

( تمت )

ص: 71





فی بیان عطش عیال الحسین (علیه السلام) و شكوی زینب(علیها السلام) ذلك لأخیها و ابن والدها و كفیلها أبی الفضل العباس (علیه السلام)





و هذه القصیدة اما للشاعر مله عبدالحسین صبره و اما للمرحوم الشیخ حسن العذاری : 

لطمیّه

أعیال ابو السجاد من جف مایها *** الگمر هاشم لفت زینب ذایها 

۞۞۞ 

نادته و الدمع حدّر ویه الصوت *** أو نخّته لا لا اعله بختك یمنعوت 

انته چی موجود و عیالك تموت *** امن الهلاك اشلون یا حمّایها 

________________________ 

ضرب عرج الهاشمی ابگصته ابزوم *** او گلها عد عیناچ شوفینی الیوم 

یختی و الله الخاطرچ لرخص السوم *** الروح و أجلبها علی شرایها 

________________________ 

ردی ردی سكّتی یختی الاطفال *** لا یزینب یسمع احسین العیال 

ساعه بینی أویبنها وصل الزلال *** أو هسه باملی خلها تحسب جایها 

________________________ 

نادته و نعمین یمشرّگ الروس *** أو یا امجندل بالحرب فرّس الشوس 

اگویت باللّه أو عسن سالم یمحروس *** یالذی لهمومنه جلایها 

________________________ 

منها رد أو صاح یا ضنوة عقیل *** أو یا اشبول المرتضی حامی الدخیل

المای جف أوعالسبل عسكر ثجیل *** امچودره بخیولها أو رمّایها 

________________________ 

خاطبوا یبن الوصی حامی الحمه *** بالشرایع لا تگول املزّمه 

بالیمین اسیوفنه أو نشچی الظمه *** غم عگلها آل أمیه او رایها 

________________________ 

شال جوده أو ركب و الیوث اركبوا *** و العمایم بیها عالگاع اضربوا 

ما سطوا علگوم سطوه أو دحلبوه *** ابهضله جوها و یحدی حدایها 

________________________ 

عامدین اعله الطعان أو عالطراد *** اصگور چنها اتگول بظهور الاجیاد 

صكّو الجیش أو جلوا ذاك السواد *** نزلوا أو روّه الجرب روایها 

________________________ 

رووا أو ركبوا أو ردوا مطو سین *** أو لوحت بظهورهن ضنوة احسین 

جابوا المای أو اجوا متونسین *** أو خلوا ابهذی ایحچی حچایها ________________________

أو من وصل عباس لخته أولیها رد *** گالها أوفیت یختی لو بعد 

نادته أدریك یمشكر أسد *** لو ردت أنخاك مانی تایها 

________________________ 

آنه أدری اشلون غیره غیرتك *** او من هلی ما جیت الا ابجیرتك 

یبن ابویه ادریك و اعرف شیمتك *** اشلون شیمه او للذمم وفایها 

________________________ 

ما كمل الها الوكت و الفلك دار *** او ثانی یوم اتواردت الها الاخبار

عالنهر عباس لا یمنه او یسار *** او طاح نیران الحرب طفّایها 

۞۞۞ 

( تمت ) 




فی رثاء العباس (علیه السلام)/للسید باقر الهندی 

حیف ابو فاضل هوی ابمیدانها *** لوله المحتم فنی جیمانها ۞۞۞ 

من گدرله لون ما تگضی الاقدار *** او من گدر یگطع یمینه و الیسار 

درت من حوم المنایه بیها دار *** او ما لها ابچتله فخر كوفانها 

________________________ 

طاح من غوجه علی وجه الرمال *** مثل جلمود الیطیح امن الجبال 

او دمعه ابعبره علی الوجنات سال *** الحال سكنه او زینب او رضعانها 

_________________________ 

صاح بتلة النفس خویه یا حسین *** او داعة الله او بینه فرّگ البین 

جاه اخوه ایصیح عنی غبت وین *** الیوم عدوانك اتنام اجفانها 

________________________

الیوم بدیار المجد صاح الغراب *** الیوم چبد الفخرو المعروف ذاب 

الیوم بحر النده او بدر السعد غاب *** الیوم هاجت بالگلوب احزانها 

_______________________

یبن ابویه اشلون یحلالی صبر *** او چیف ترضه زینب اتعوف الخدر 

اتصیح الك ویّاك اخذنی للگبر *** او لا تشوف النوح عد نسوانها 

۞۞۞ 

( تمت ) 




فی زفاف القاسم ابن الحسن (علیهم السلام) عن لسان امه رمله /للشاعر العبقری الفاضل السید عبدالحسین الشرع رحمة اللّه 

لطمیّه 

یا چوچب العصرین *** یبنی ینورالعین

عرسك یجاسم صار *** وسفه ویه عرس البین 

۞۞۞

اوحید او عمك دللك *** و یعدلك ایامك 

یا زهرة اخیامك *** یمونس اعمامك

او كلسا یجی او یتمثلك *** و یعاین اسكینه 

و تعاینك عینه *** او بیك اخوته امكیفین 

_________________ 

یتیم او عمك یا نفل *** برویحته ایباریك

او خایف یروحی اعلیك *** او عینه تعاین لیك

و یرید ما دامه عدل *** یا جاسم ابعرسك 

و بعرسك ایونسك *** یا نجعة الحیین 

_________________

سمت الیعرس *** یا ضوه اعیونی یحنونه

او صیوانه یبنونه *** و اهله یزفونه 

او یمشون بالزفه سوه *** ویّاه اخوانه

اعلی الفرح عوانه *** او بی تحف یسره ایمین 

_________________

محروم یبنی امن الفرح *** من دون هالشبان 

ذنبك یروحی اشچان *** آیا زمانی الخان 

او خلاك بالحومه شبح *** لسیوف هالظلام

و اعلی التراب اتنام *** ما بین المیادین 

_________________

بیك اسهرت و تمرمرت *** و حسبلك الأیام 

یبنی یبدر التام *** و الیوم یا جسام 

منك او من عرسك خبت *** كل الوسف یبنی 

و الدهر خیبنی *** چن اعلی امك دین 

_________________ 

بیدی اعجنت حنته العرس *** لبالی یمچنه 

من عدها تتحنّه *** او بالعرس تتهنّه

تالیها یبنی ابها الشمس *** نایم ابحر الگاع 

یا بدر یا شعاع *** وا معفرّ الخدین 

_________________ 

لبالی اشوفن زفتك *** وجلی الحزن بیها 

وا چفوفی احنیها *** یبنی او تالیها 

احضر یجاسم چتلتك *** و اتشوفك اعیونی 

مطروح ما دونی *** او راسك غده نصین 

_________________ 

و آنه یجاسم من امس *** گلبی یحدثنی

لنّك تفارجنی *** مترد بعد یبنی 

و یخیب ظنی امن العرس *** و عیونی اعمیها 

و یصیر تالیها *** املبسك اسهام البین 

_________________ 

گومی یزینب هلهلی *** و الحوفه نصبیها

و سكینه حنیها *** او لبنی دزفیها 

او صیحن العباس او علی *** خلهم یلبسونه

اهدومه او یزفونه *** او بی تفرح الصوبین

_________________ 

اسم اللّه اعلی طول ابنی الچفن *** مو لایگ الطوله 

لحسین گولوله *** اینزعه المدلوله

و یلبسه اهدوم الحسن *** و ایصیح لعمامه 

خل تگف جدامه *** او جاسم تزفه الحین 

_________________ 

نایم یعباس اشسبب *** گوم اشهر الصارم 

وانده بنی هاشم *** و احضر عرس جاسم 

هذا بن اخیك یا عجب *** ما تحضر ابعرسه 

او بچفوفك اتلبسه *** یمگطّع الچفین

_________________ 

ایتیم ابوه أمودعه *** عدكم او تدری انته 

وصّاكم ابزفته *** شهنو السبب عفته 

وحدك نمت علی المشرعه *** او طابتلك النومه 

بموسط الحومه *** او خلیتوا وحده احسین 

_________________ 

اسمعت الیتیم الكل هله *** تحضر له بالكلفه

و العرس و الزفه *** او شبانها اتحفه 

او هذا الیتیم ابكربله *** وحده تخلونه

و یدیر بعیونه *** لا یاهله الطیبین 

_________________ 

ترضون ابنكم هالحرم *** صیوانه یبننه

او شمعه یعلگنه *** یهله او بزفنه

و انتم اهل شیمه او كرم *** یالبالحروب اسباع 

تبگون فوگ الگاع *** كلكم طبگ ثاوین 

۞۞۞ 

( تمت ) 




فی رثاء القاسم بن الامام الحسن (علیه السلام) 

یامّی لمصابی *** خل یهل دمع المصاب 

باچر اتشوفین *** جسمی مرمی اعله التراب 

شمعة زفافی *** خل یطفّوها 

باچر اتشوفین *** جسمی مرمی اعله التراب 

_________________ 

ابحالتچ شیصیر *** لمّن اعیونچ اتشوف 

عالأرض جسمی *** امطبّر ابحدّ السیوف 

حنّتی یامّی *** لا یعجنوها 

و الچفن خلّیه *** الزفتی ابدال الثیاب 

_________________ 

ذكری ایامی *** او گولی یا وسفه علیك

یبنی من دمّك *** للعرس حنّیت ادیك 

مهجتی ابچتلك *** یبنی صابوها 

او بعد یولیدی *** ابیا دوه ایطیب الصواب 

_________________ 

گعدی ویّاها *** و انحنی حنیی الضلوع 

اعلیّه و اعلی الشاب *** و جرن اعلینه الدموع 

والده و مثلچ *** هم روّعها 

حیث اخبروها *** باللّحد ضنوتها غاب 

_________________ 

یامّی لجل اربای *** بالتعب لیل و ناهار 

خلصت ایّامچ *** و التعب تالیها صار 

فاجعه او روحچ *** بیّه فجعوها 

عالتعب وسفه *** او حیف اعلی ذاك العذاب 

_________________ 

عمّتی زینب *** تبچی و اتشدّ الجروح

او عمّی ویّاها *** یمسح ادمای الیفوح 

او نذرٌ علیّه *** لو ضمّدوها 

ابروحی آنه افدیچ *** لو جرح من جسمی طاب 

_________________ 

گعدی یم جسمی *** و بچی یامّی ابلاكلام 

لا تنشدینی *** اشسوّت ابجسمی السهام 

یامّی منّ اسهام *** جسمی الرموها 

روحی خلصانه *** اومگدر انطیچ الجواب 

_________________ 

او بینچ و بینی *** الفرگه هذی للمعاد 

تبگه و اتظلّین *** بالبچه او لبس السواد 

فرگه عدوانی *** اللی سبّبوها 

لتعاتبینی *** اعلیها ما أحمل عتاب 

_________________ 

یامّی لبّالی *** اكبر او اوفی ربای

الچ و اتعابچ *** و انتی تبگین ابحمای 

لاچن اشبیدی *** اعدای أخطفوها 

شمعة شبابی *** او شخصی مثل الشمعة غاب 

_________________ 

لو یگلّولچ *** یا رمله وین الشباب 

جاسم العرّیس *** شنهو عذرچ و الجواب 

یامّی اعذارچ *** ما یقبلوها 

لمّن اتگولین *** راح امن ایدیه الشباب 

_________________ 

عالهزل تمشین *** بالیسر ویّه العیال 

و انتی مچتوفه *** بالحبل ویّه الأطفال 

او عمّتی ویّاچ *** و ایچتّفوها 

بالحبل یامّی *** او سكنه ویّاها الرباب 

_________ _________ _________ 

موشح تابع للقصیده

و انتی ذاك الوكت لو شفتینی *** عالأرض مطروح لتنادینی 

لو علی الهزّل مشیتی امیسّره *** و آنه شفتینی طریح اعلی الثری 

روحی یامّی او صبری عالصار و جری *** مثل صبر الشافعه او خلینی 

روحی یامّی او ساعدی ابذاك السبی *** عمّتی زینب اویه ابنات النبی 

او بالصبر عالهظم یامّی اتجلببی *** و لا تندیبینی تری تاذینی 

لچن أرد اوصیچ لو شفتی شباب *** امحنّه امعرّس او یرفل بالثیاب 

ذكری عرسی و آنه مرمی اعلی التراب *** و ابچی لمصیبتی او لا تنسینی 

۞۞۞ 

( تمت ) 




فی زفاف القاسم ابن الحسن (علیه السلام) /للشاعر المرحوم شاكر محمود الحداد التستری النجفی 

لطمیه 

ابكربله هلیله أمسه ابكربله(مرتین) *** جاسم عمامه زفته 

۞۞۞

ابكربله هلیله جاسم *** زفته عمرو العُله 

امبارك امعرس یالأسلام *** أبوادی كربله

لبسوه اهدوم عرسه *** أو بس اله اللبس ایحله 

چالبدر لیلة تمامه چالبدر مرتین 

من لبس جاسم چسوته 

_________________ 

اشلون فرحت آل هاشم *** لعد جاسم بالعرس 

جاسم امن الحسن عوده *** نور وجها مقتبس 

أو للبدر هلیله گامت *** هاشم اتزف الشمس 

الشمس سكنه و البدر شبل الحسن مرتین 

البرج صارت حوفته 

_________________ 

اشلون من زفوا الجاسم *** آل هاشم بالطفوف 

و البدر من كثر ظیّه *** الجاسم أنوه بالخسوف 

و آل هاشم دون جاسم *** جرّدت بیض السیوف 

اتشوفه جدّام الهواشم مبتسم مرتین 

عمه الحسین ابظنوته 

_________________ 

اشلون طب للحوفه جاسم *** و الحرایر هلهلت 

و انبجح زینب گلبها *** أو لجله اتهلهل غدت 

ساعه لن للحوفه رمله *** لعد جسّام اعتنت 

ایطیب الك عرسك یجاسم شالسبب مرتین

أو عمك توّحد نادته 

_________________ 

گام جاسم من سمعها *** و بوجه أمه ارتعد 

گلها یمی الیوم یومی *** الحیل أظمه المن بعد 

عاف ذاك العرس جاسم *** أو مسرع العمه گصد 

راح یم حسین أوچب و اتنحب مرتین 

او سال علی الخد دمعته 

_________________ 

التفت لیه حسین عمه *** أو گام منه ایناشده 

لیش یا عم عفت عرسك *** ما تبین لی اشسده 

نب علیه جاسم یعمی *** الچبدی صوتك مرّده 

أرخصنی یا عم أرد أروحن للحرب مرتین 

أو جدّامه ذب اعمامته 

_________________ 

نب علی عمه یگله *** اشلون أرخصك للحرب 

بس تروح أویاك تاخذ *** یبن أخیی اشچم گلب 

خاف تتگنطر یعمی *** للحرایب بس تطب 

و الحسن عودك یجاسم من گضه مرتین 

یبنی أنته أودیعته 

_________________

نب علیه جاسم یگله *** یا شبل فارس بدر 

عودی وصانی ابنصرتك *** و أنته حافظ هالامر 

وحگ صدر أمك یعمی *** ضاگ من عندی الصدر 

اگبال عمه گام جاسم یرتعد مرتین 

او سیفه هزه ابیمنته 

_________________ 

أرخصه عمه الحسین *** أو برز جاسم مبتسم 

دمّر الجیش ابحملته *** أو راع كل ذیچ الزلم 

مجمل أحچیلك ابجاسم *** حین طب اعله الحزم 

یشبه الحملات جدّه المرتضی مرتین 

جسام بالطف حملته 

_________________ 

یا وسافه النعل شسعه *** ابحومة الكون انگطع 

نوه ایشده انطبر راسه *** أو علی التربان انصرع 

صاح أدركنی یعمی *** أو عمه الصوته سمع 

گصد لاچنه اضلوعه منحنی مرتین 

من شاف راسه أو طبرته 

_________________ 

اشلون من شاله بدیه *** أو بیه تعنّه للخیم 

منجسم راسه و أظن *** أعلیه گلب أمه انجسم

مدده ابصف علی الاكبر *** او صاح خل تلفی الحرم 

اجت لیه الحرم كلها امن الخیم مرتین 

و اجت امه او شبگته 

_________________ 

اشلون زینب بت علینه *** لمّن الجاسم اجت 

بین جاسم بین الأكبر *** زینب الحره اگعدت 

اتصیح یا شبان منكم *** شنهوا الذنوب السدت 

بت علی اللّه ایساعد بت علی مرتین 

یا هو التهون امصیبته 

۞۞۞ 

( تمت ) 




فی زفاف القاسم بن الحسن (علیه السلام) /للشاعر السید باقر الهندی رحمة الله 

لطمیّه 

گومن هلهلنله او لا تنوحنه *** عریس ابن اخوی ابدمه محنّه 

۞۞۞

اغسلن بالدموع الدم عن اخدوده *** او تچنلّه ابراحه او نسلن اجعوده 

نوَّدی بالبشایر للحسن عوده *** یازی هالبواچی انرید نتهنه 

_________________

گومن هلهلنله او بطلن النوحه *** او صبن دمع بلچن نغسل اجروحه 

امطبر نزف دمه و افقرت روحه *** فینله او تچتله و اندهنه 

_________________ 

گومن هلهلنله او بطلن الحسره *** او لفن له العمامه او طبجن الطبره 

امطبّر و الطعن بشواچله او صدره *** ماذیه الدرع گومن او حلنه 

_________________ 

شوفنه یون او شابحه عینه *** لینه یخاف عدوانه تصل لینه 

جرح گلبه لونه یطبج ابحینه *** راح الموت عنه او لا جذب ونّه 

_________________ 

یا شبان گوموا نشروا العمایم *** یا عباس لیش اعلی الثری نایم 

گوموا الكل ساعه او زفوا الجاسم *** شباب ابن الحسن و ابن اثنعش سنه 

_________________ 

وگفنله اضلال من الشمس یمه *** بت عمه اسكینه او عمته و امه 

حنن روس و چفوف ابسفح دمه *** اشحال اگلوبهن من ایسن منه 

_________________ 

دارن بیه او زینب تجذب الحسرات *** یعمه الگلب عمتك حول الطبرات 

امعرس یا بعد عمتك سبع مرّات *** علی أمنصت رمل مزفوف للجنّه 

۞۞۞ 

( تمت )

ص: 88





فی زفاف القاسم بن الحسن علیه السلام و خطاب امه رمله /للشاعر المرحوم عبد الله الروازق 

لطمیّه 

هلهلت رمله لبنها *** و هی العرسه مسعده 

۞۞۞

ایطیب خاطرهاالحره *** من تصد الطول ابنها 

بدر زینتها او سعدها *** او بی تگر العین منها 

الشوفته یستر گلبها *** او تفرح او یجلی حزنها 

و الولد یحله ابشبابه *** او لعد امه ایصیر ورده 

_________________ 

گرّت اعیونچ یرمله *** ابعرس جسام المچنه 

گومی یمه هلهلیله *** خاطر ابعرسه ایتهنه 

های للعریس عاده *** من یعجنو له الحنه 

اتهلهل امه اگبال وجها *** او بالهلاهل تسر چبده 

_________________ 

او بعد للعریس عاده *** كل عمامه یحظرونه 

ایلبسونه اثیاب عرسه *** او بالتهانی یزفونه 

و الملبس لجل عرسه *** فوگ راسه ینثرونه 

و الفرح یحله ابزفافه *** او كل محب ایحضر عنده 

_________________

بالله یا شبان گوموا *** زفوا شبل الحسن جاسم 

زفته هذه محلها *** او هذا بیت العرس و الم 

امبارك الجسام عرسه *** او ریت هذه العرس دایم 

گوموا لمه بشروها *** او بشروا والده او جده 

_________________ 

ربته ابمهجه گلبها *** و بنفسها تفدی نفسه 

تنسه هم الدهر كلّه *** من یناغیها ابحسه 

ابین ما چانت الحره *** رمله فرحانه ابعرسه 

ساعه لنه طب علیها *** و الدمع یجری اعله خده 

_________________ 

گامت او نادت ابحرگه *** او روحها زاید وجلها 

یبنی هذه محل عرسك *** و البواچی مو محلها 

عاین العریس لمه *** لاچن ابعبره یگلها 

ما هو یوم العرس هذا *** یمی هذا یوم شده 

_________________ 

انطینی ثوب الموت البسه *** ابدال ثوب العرس یمی 

عمری هذه الیوم حده *** او حنتی من فیض دمی 

انطینی سیف الحرب بیدی *** ارد ادافع دون عمی 

ذبح خلصوا كل عمامی *** او هذا عمی حسین وحده 

_________________

نادته یبنی یجاسم *** هذه حچیك مرد روحی 

یبنی ریض خل اودعك *** من تروح ایطول نوحی 

یبنی شینشف دمعتی *** او بالگلب كثرة اجروحی 

یبنی رایح های هیه *** یو بعد هم الك رده 

_________________ 

یصعب اعلیه افراگك *** اشلون اضل لو فارگتنی 

اشلون اشوفنّك ابدمك *** سابح او مذبوح یبنی 

انچانك للموت رایح *** یا اولیدی اویاك اخذنی 

اتعیفنی و انه غریبه *** او گلبی لمصابك تمرده 

_________________ 

او صد لعند امه المچنّه *** او گال اوصیچ ابوصیة 

لو سمعتی ابعرس واحد *** ابچی یایمه علیه 

بعد لذة الهوه ابنفسی *** لیش حرمتنی المینه 

و الوداع اویاچ یمی *** گضه او عمری هذه حده 

_________________ 

اشلون حال امه اعله ابنها *** من حمل لجموع امیّه 

او من عگب ما لعب بیهم *** صوبه سیف المنیه 

هامته طرها الأزدی *** او طاح میّت عالوطیّه 

گصد لیه حسین عمه *** او یستعر بالگلب وجده 

_________________

گعد یم جاسم او ناده *** یبن اخویه او یا مهجتی 

دیر طبراتك یجاسم *** لعد دلالی او چبدتی 

او بطل الونه یروحی *** زیدت بالونه علتی 

شافه ابذیچه الحاله *** او منه ركن الحیل هده 

۞۞۞ 

( تمت ) 

عن لسان الوالده 

حاچینی یبنی یبنی *** حاچینی یبنی 

و رحم یجاسم حالی *** حاچینی یبنی 

۞۞۞

یبنی الشبعد حامی *** بحیاتی بعدیت 

اتعب عله ارباك *** و احسّب ظلّیت 

تكبر و أعرسك بیدی *** و فرح ظنیت 

خیّبت ظنی چنك *** خیّبت ظنی 

او راح التعب یالغالی *** حاچینی یبنی

_________________ 

تدری الدهر یبنی *** میرحم غربه 

ویش البگلب الوالده *** و یطلبه 

یبنی و غدت كلسا *** تجینی حسبه 

اتصوبت چنّی ابگلبی *** اتصوبت چنّی 

ابسهم السهر یالوالی *** حاچینی یبنی 

_________________ 

آه رمله آه یبنی *** او ینور البالعین 

گوم امشی ویّای *** العمامك هالحین 

الحوفت زفافك یبنی *** وگفت صوبین 

او گامت تهنّی عمّك *** گامت تهنّی 

امهنّه عسن للتالی *** حاچینی یبنی 

_________________ 

یا نور عینی *** البی اوچّد دربی 

یبنی ابسهر لیلی *** علیك او تعبی 

من عندك اطلب *** یبنی فرحَت گلبی

او هذا التمنّی یبنی *** او هذا التمنّی 

زفتك تصیر اگبالی *** حاچینی یبنی 

_________________ 

شیرید من عندی زمانی *** شیرید 

حاتفنی بیك او عندی *** بس انته وحید 

شیفیدنی من ابچی الشبابك *** شیفید 

گبلك عسنّی میته *** گبلك عسنّی 

لو میته عاد اشوالی *** حاچینی یبنی 

_________________ 

یبنی دگوم و دیر *** لیّه الطبرات 

خلیهن ابگلبی تصیر *** الطّعنات 

هم بعد بیك ایعود *** دهری هیهات 

حرمه و تذبنی وحدی *** حرمه و تذبنی 

بس هاذی موش ابالی *** حاچینی یبنی 

_________________ 

اشبیب و نایم عالتراب *** امگطّع

جسمك بگی و حیلی *** علیك اموزع 

ویلاه یدهری الخلّه *** گلبی امروع 

و ابعدك عنی ویلی *** و ابعدك عنی 

و بیت العرس ظل خالی *** حاچینی یبنی 

_________________ 

امصابك یجاسم صابنی *** بمصابین 

امصیبتك یا جسّام *** و امصاب احسین 

عمّك حسین اوحید *** و ایدیر العین 

و انته افجعتنی بچتلك *** وانته افجعتنی 

ابشیبی بعد آمالی *** حاچینی یبنی 

۞۞۞ 

( تمت ) 

فی حق القاسم /للشاعر سید علی الهاشمی 

لطمیّه

گومی یزینب عمّته *** او نادی بنی عدنان 

ابنفسی اشوفن زفته *** مابین هالشبان 

یا رمله الغریبه *** امنین جاسم اجیبه 

گومی یزینب عمته 

۞۞۞

لازم یحضرونه *** اولیدی یحنونه *** و كلهم یزفونه 

عریس شنهی نومته *** متناسب النومه 

گومن نلف اعمامته *** وانلبسه اهدومه 

یا رمله الغریبه *** امنین جاسم اجیبه 

گومی یزینب عمته 

_________________ 

او ننصبله الحوفه *** و انحنی اچفوفه *** والحنه مدیوفه 

گامن طبگ كلهن و ایجن *** و الحوفه نصبنها 

و رمله و رباب ایهلهلن *** و شمعته علگنها 

یا رمله الغریبه *** امنین جاسم اجیبه 

گومی یزینب عمته

_________________ 

ردن لفن یمه *** او صارن علیه لمّه *** و لن سابح ابدمه 

دارن علیه یتصارخن *** كلهن فرد نوحه 

و اعیونهن یتهاملن *** و ایغسلن اجروحه 

یا رمله الغریبه *** امنین جاسم اجیبه 

گومی یزینب عمته 

_________________ 

گامن یندبنه *** دگعد یالمچنه *** لیش ابعدت عنه 

نایم یجاسم علی الثری *** ابعید البله مطروح 

اخدودك یویلی امعفره *** و دمك غده مسفوح 

یا رمله الغریبه *** امنین جاسم اجیبه 

گومی یزینب عمته *** و نادی بنی عدنان 

۞۞۞ 

( تمت ) 

فی رثاء علی الأكبر(علیه السلام) عن لسان امه لیلی /للشاعر المرحوم الشیخ یاسین الكوفی 

لطمیّه

شلهم علی حالی *** شلهم علی حالی 

لیله تنادی یبنی یالغالی *** شلهم علی حالی 

۞۞۞

لیله تنادی یا علی بحماك *** امك یچبدی 

چنت ابو جودك یبنی اچید اعداك *** ظلیت وحدی 

امك ذلیله او تنحب او تنخاك *** انچتل ودی 

امك دجاوبها *** و الدهر حاربها 

طیب تضل یولیدی لبالی *** شلهم علی حالی 

_________________ 

شیبت یبنی اولاح تدری الشیب *** بالراس یبنی 

ما حصلت غیرك او گلبی ایخیب *** و نته تذبنی 

بالگلب جرك لا تظن ایطیب *** یومك چتلنی 

ردتك تضل سالم *** فوگ الثره نایم 

او طولك امدد عالثره اگبالی *** شلهم علی حالی 

_________________ 

یبنی یالكبر و الدهر میشوم *** حاربها لمك 

میت اشوفك یبنی یالمحروم *** سابح ابدمك 

اسمك یالكبر بالگلب مرسوم *** و ندب اباسمك 

لو شفتك امدد *** دلالی یتمرد

و السیف گبلك ریت چتالی *** شلهم علی حالی

_________________ 

یبنی اطلبت شخصك امن المعبود *** ونته طلبتی 

تالیها اشوفك عالثره ممدود *** تجری دمعتی 

خلیت گلبی یا علی ممرود *** زیّدت ونتی 

للنوم عادیته *** و الگلب وجیته 

و علیك یبگه یحن دلالی *** شلهم علی حالی 

_________________ 

یا علی امصابك یا دلیلی امصاب *** بالگلب یسعر 

من گبل راسك راسی گلبی انصاب *** یبنی یالكبر 

چنت ابوجودك یا علی انهاب *** عالفرگه مگدر 

یا مهجة الهادی *** لو طوّح الحادی 

بالدرب منهو البعد یبرالی *** شلهم علی حالی 

_________________ 

گطعت سبّاح الذی بحشای *** یا شبل حیدر 

بالدرب منهو یمشی یبنی او یای *** لو صرنه بالبر 

بالدرب ترضه امشی ویه اعدای *** حالی تغیر 

و الهودجی اتلزمه *** او تمشی چنت یمه 

و الموت یبنی ابهای اشوالی *** شلهم علی حالی 

_________________ 

امك تگلك لیش یالمحروم *** یبنی عفتنی

من وطن جدك انته یالمعلوم *** من طلعتنی

حرمه او ذلیله امسلبه اویه الگوم *** لیش اتركتنی

ما تنشد اعلیه *** و تروح دفعیه 

و بهیبتك محد الیدنالی *** شلهم علی حالی 

_________________ 

یبنی خذونی امچتفه الظلام *** و ومی بدیه 

چا وین الاكبر صاحب الصمصام *** راعی الحمیه 

های المصیبه او طبتی للشام *** تصعب علیه 

ونته التنزلنی *** او بیدك ترچبنی 

گلی عفتنی لیش یالوالی *** شلهم علی حالی 

_________________ 

للموت اریده او للعمر مارید *** و ابگه غریبه 

و خلاف عینك اذل یا صندید *** های المصیبه

و ادروب صعبه امشیت یبنی اتچید *** ما هی جریبه

شفت الهضم بیها *** و ادموعی لجریها 

و ابچی اعلی عزی او غایب اهلالی *** شلهم علی حالی 

۞۞۞ 

( تمت ) 

فی رثاء علی الأكبر(علیه السلام) عن لسان الوالده /للشاعر الشیخ عبد الساده الدیراوی 

لطمیّه 

یمّه حاچینی *** یا نظر عینی

منته سلوه او عگب عینك من یسلّینی 

۞۞۞

یالجبتنی او جیت *** من وطن جدّك 

او چنت افخر بیك *** یوم اهز مهدك 

من رحت ذلّیت *** یالولد بعدك

عگب عینك یلمدلّل من یبارینی

_________________ 

یا عمود البیت *** یا عزیز امّك 

یالولد ذلّیت *** و افزعت یمك 

الگبر طمنی ریت *** گبل لا طمّك 

گلبی اتگطّع ییمّه گوم حاچینی

_________________ 

گلت تبگه اویای *** دوم اشوفنّك 

یا أمل دنیای *** گلت ازفنّك

شعل نار احشای *** یالولد ونّك 

ابونّتك یا بعد امّك یكثر اونینی 

_________________ 

اشلون ارد للبیت *** و انظر امچانك 

یالمتت محروم *** گبل میحانك 

یا اصبی العین *** الهجر موشانك

یبنی لو صدّیت عنّی الهجر یعمینی

_________________ 

یا عزیز الروّح *** یا صبّی العین 

سهر لیلی الفات *** یالمدلّل وین

كربله ابهالیوم *** یبنی جتنی امنین 

او گطّعت حبل السّعاده البینك او بینی 

_________________ 

چنت افخر بیك *** دوم بین النّاس 

أمل عندی اویاك *** دوم اشیل الرّاس 

خیّبتنی لیش *** گول یا جرناس 

چنت ذاخرتك یعگلی الآخر اسنینی 

_________________ 

ما حسبت احساب *** یالولد یبنی

بین گوم اجناب *** تصد و اتذبنی 

یبن داحی الباب *** لا تسیّبنی

امّك و بین الاجانب لا تخلینی

_________________ 

چنت وكت الفات *** الهج ابأسمك

گلت وكت الشیب *** التجی یمّك

عفت امّك لیش *** یا عزیز امّك 

ما گلت امّی الحنونه اللی تبارینی

_________________ 

یبنی المحتوم *** جره او صار الصار 

لچن گلّی اشلون *** طبتی للدار

لون بیدی الموت *** و القضا یندار 

چنت ادیر الموت لمّك یا نظر عینی 

_________________ 

یمه الله او یاك *** رایحه عنّك

ما ترد اویای *** أیّست منّك

اعتقد یا مدلول *** ما اعوفنّك

ابچی الفرگاك لمّن تنگضی اسنینی 

_________________ 

انحنت تالی اعلیه *** او شمّته ابنحره 

شافته ابلا راس *** حبّته ابصدره

نادته او بالعین *** تجری العبره

ماشیه عنّك یعگلی الگوم سابینی 

۞۞۞ 

( تمت ) 

فی شجاعة علی الاكبر(علیه السلام) /للشاعر الشیخ نجم عبّود الحلی الكوّاز رحمة الله 

لطمیّه

حی علی الاكبر *** بالحرب لو كر 

و المسامی هابته *** من نزل لیها 

۞۞۞

صول الأكبر *** بامر ابوه حسین 

او ناده یا كوفان *** و المفر لاوین 

الیوم اراویكم *** منی طعم البین 

یرتجز سیفه *** او منها اخذ حیفه 

اودم سگاها ابصولته *** من نزل لیها 

_________________ 

چنی بالأكبر *** ابحومة المیدان

او صارمه ابیمناه *** او ذل بنی كوفان 

اتخاف من عنده *** فرت الفرسان

ضنوا ابحیدر *** امن الغری حدر 

ابهای ضنوا حملتله *** من نزل لیها 

_________________ 

بالفراسه او زود *** من زغر سنه 

او كل بنی كوفان *** اربت منه

اموشح بأیمان *** و الحرب فنه 

هل فعل عنده *** او رشحه جده 

او بیها مثّل سطوته *** من نزل لیها

_________________ 

یعلن ابسوطه *** او عالحرب جادم 

او برز للاكبر *** بكربن غانم

احسین من شافه *** ما یرد سالم 

ناده یا لیله *** لبنچ ادعیله

و العساچر حاطته *** من نزل لیها 

_________________ 

یالذی ردیت *** یوسف الیعگوب

رد علی اللیله *** اولیدی المحبوب

ما الی غیره غایه *** او مطلوب 

استجاب الله *** استجاب الله 

او رجع سالم شافته *** من نزل لیها 

_________________ 

رد علی الأكبر *** بالنصر فرحان

او راس ابن غانم *** جابه عالی الشأن 

یم ابوه احسین *** حی نسل عدنان 

گله ارید المای *** بویه اروی اظمای 

حسین یسچب دمعته *** من نزل لیها 

_________________ 

گله یبنی اضماك *** صار مثل اضمای

ارجع او یسجیك *** جدك من المای 

استجب للباری *** او متثل هالرای 

حی علی او شأنه *** او های عنوانه 

او گام ایشمه ابوجنته *** من نزل لیها 

۞۞۞ 

( تمت ) 




نعی عن لسان لیلی 

تسلینی علی یبنی او تسلی حسین *** و عادات الولد یبنی یگر العین 

صادر للمنیه و نادته لا وین *** وین اترید یالمدرع دحاچینی 

یگلها گاصد المیدان الی غارات *** الی من والدی عند العده ثارات 

شوفی احسین والینه یجر حسرات *** و ینادی وینه الی یحامینی 

یحامینی و یحامی الحرم وآنه اسمع *** یصیح و ینتخی و عین العدم تدمع 

ابوی المانی اشوفه فلا اتضعضع *** و انه سالم علج الفخر یكفینی 

یكفینی الفخر من والدی الجدی *** ابات الضیم دوم اعله العده تعدی 

یلیله اوداعة الله الخیمتچ ردی *** الیوم الیوم و اعیونچ ترادینی 

ترادینی یگللهه شدید الباس *** شتتهه و اخذ اوجوه النفل نوماس 

رد لحسین بیده السیف بیده الراس *** بویه حسین شربة مای دسجینی 

۞۞۞

( تمت ) 




شجاعة علی الأكبر(علیه السلام) فی معركة الشرف الحسینی فی أرض كربلاء 

وجهه و انواره *** او صارمه اوناره 

عالفزع بیهن حمل *** ضنوتك یحسین ۞۞۞ 

لاح الخیاله *** او حدّر اعلی الگوم 

او گام بالماضی *** اعلی الصفوف ایحوم 

یعتنی ابسیفه *** الضیغم امن الگوم 

الوغه ابّتاره *** زلزل اكتاره 

او خلّه الابطال ابوجل *** ضنوتك یحسین 

_________________ 

ابهیبة المختار *** صاحب المعراج 

أسفر اعلی الگوم *** او عالحرایب هاج 

للفخر و الزود *** لابس اشرف تاج 

او گابل الغاره *** ابهیبه قهّاره 

مثل ابو الحمله الفحل *** ضنوتك یحسین 

_________________

جیمة الیگصد *** یحمل اعلیها 

ایخلّی أوّلها *** فوگ تالیها 

سیفه چنّه شهاب *** جمر یرمیها 

بگت محتاره *** ابأمره و ایساره 

سیل حدّر من جبل *** ضنوتك یحسین 

_________________ 

اتگول مثل السیل *** عالفزع حدّر 

او فرت الأفلاك *** اعلی المسامی افتر 

ابسیفه خلّه الكون *** یشبه المحشر 

حیّر افكاره *** او ثگّل اوزاره 

للفزع لمّن نزل *** ضنوتك یحسین 

_________________ 

سوّه بالمیدان *** خطّه حربیه 

ملك هوّه اوصار *** غوجه كرسیّه

او لبس تاج الزود *** او گام ماضیّه 

ابحربه و اختاره *** ایخلّد آثاره 

و الحرب لأمره امتثل *** ضنوتك یحسین 

_________________ 

اتصیح ذیچ الگوم *** و الفكر محتار 

هذا یا فرسان *** عالكتایب غار

هذا سید الكون *** لو علی الكرار 

الموت و اقداره *** بیمینه و یساره 

او چم بطل ضیغم چتل *** ضنوتك یحسین 

_________________ 

امن الفزع أبطال 

تمّم المیتین 

او حربه من عنده 

احتارت الصوبین 

غدت كلها اتصیح 

هذا ابو الحسنین 

العده غدّاره 

دمها یتجاره 

عالأرض شوف اشعمل 

ضنوتك یحسین

_________________ 

عاد من شافت 

حملته الجیمان 

اتحیّرت منّه 

ابخطّة المیدان 

او ردّت اعلی اللیث 

دارت الفرسان 

او إجه الغداره 

العبدی و اتواره 

او صابه لمّن لیه وصل 

ضنوتك یحسین 

_________________ 

شبگ غوجه حین *** صابه المگدّر 

او بیه راح الغوج *** الخطّة العسكر 

و بمواضی اعداه *** جسمه اتوذّر 

او لمّن اختاره *** الباری لجواره 

جسمه من راسه انفصل *** ضنوتك یحسین

_________________ 

اومن وگع عالگاع *** ناده یا مظلوم 

لحّگ اعلیّه *** گطّعونی الگوم 

و انته اتعنّیت *** و الگلب مالوم 

او شفت طشّاره *** جسمه واوذاره 

او جسمك الحاله نحل *** ضنوتك یحسین 

۞۞۞ 

( تمت ) 




لیلی عند مصرع الأكبر(علیه السلام) 

لطمیه 

طلعت امن الخیم لیلی *** اتصیح یبنی یا علی 

یا شمس بیتی یالأكبر *** یا بجیت كل هلی 

۞۞۞ 

بسی شبها كه نخوابیدم و لالا كردم *** ای مادر 

روز لیلا هجله عیشت بر پا كردم *** ای مادر 

با دو صد ناله و آه *** با دو صد ناله و آه 

یا شمس بیتی یالأكبر *** یا بجیت كل هلی

_________________ 

خاب ضنها ابكربله او خاب الأمل *** آه یبنی 

لمن شافت لیله أكبرها انچتل *** آه یبنی 

گوم یبنی یا علی *** گوم ردنی العد هلی 

یا شمس بیتی یالأكبر *** یا بجیت كل هلی 

_________________ 

بود امیدم كه كنم در شب دامادی تو *** ای مادر 

مانده این آرزو آخر به دل مادر تو *** ای مادر 

شادی از شادی تو *** شادی از شادی تو 

یا شمس بیتی یالأكبر *** یا بجیت كل هلی 

_________________ 

تاهت افكاری او علیك اتدوهنت *** آه یبنی 

مثل یومك ما بعد یوم احزنت *** آه یبنی 

ناده سبط المصطفی *** نور هالبیت انطفی 

یا شمس بیتی یالأكبر *** یا بجیت كل هلی 

_________________

زندگی بعد تو بسیار بمن دشوار است *** ای مادر 

بی تو یك لحظه حیاتم به جهان بسیار است *** ای مادر 

روز و شب گریه كنان *** روز شب گریه كنان 

یا شمس بیتی یالأكبر *** یا بجیت كل هلی 

_________________ 

ما نمت لیلی و هز مهدك ولولی یالولد *** آه یبنی 

او ردتك الأیام شیبی او خیبّت آمالی *** آه یبنی 

گوم یبنی یالولد *** ما تردنی للبد 

یا شمس بیتی یالأكبر *** یا بجیت كل هلی 

_________________ 

این همه نیزه میان بدنت گم شده است *** ای مادر 

آن لبانی كه اذان گفت بهم ریخته است *** ای مادر 

نوجوان اكبر من *** نوجوان اكبر من 

یا شمس بیتی یالأكبر *** یا بجیت كل هلی 

_________________ 

حلّی احزامه یلیلی او غمضی عین الشباب *** آه یبنی

و ارفعی خد المدلل مهجتی عن هالتراب *** آه یبنی 

گوم یبنی یالولد *** ما تردنی للبلد 

یا شمس بیتی یالأكبر *** یا بجیت كل هلی 

_________________ 

داغ پرپر شدنت جای خود امّا بینم *** ای مادر 

من تو را در همه كرب و بلا می بینم *** ای مادر 

گفت زینب با نوا *** قتل شاه نینوا 

یا شمس بیتی یالأكبر *** یا بجیت كل هلی 

_________________ 

ما تهنیت ابشبابك ریت عیشی لا هنه *** آه یبنی 

یا گصیر العمر یبنی ریت یومك لا دنه *** آه یبنی 

گوم یبنی یا علی *** گوم ردنی العد هلی 

یا شمس بیتی یالأكبر *** یا بجیت كل هلی 

_________________ 

باز هم عطر گل یاس به گیسو داری *** ای مادر 

ولی این بار چرا دست به پهلو داری *** ای مادر

گفت زینب این چنین *** غربت ما را ببین 

یا شمس بیتی یالأكبر *** یا بجیت كل هلی 

_________________ 

هیجت نیران گلبی یا شبیه المصطفی *** آه یبنی 

نور عینی عگب عینك یا ضوه اعیونی انطفی *** آه یبنی 

من یباری محملی *** عگب عینك یا علی 

یا شمس بیتی یالأكبر *** یا بجیت كل هلی 

۞۞۞ 

( تمت ) 

الوالده المفجعوعه

اتصیح لیله *** یالأكبر یالولد 

شلّی بحیاتی *** عگب عینك بعد 

۞۞۞

یا نور عینی *** او یا روحی و مهجتی

یا ریتك اتشوف *** ذلی و حالتی 

سلوای بعدك *** یالأكبر دمعتی 

او گلبی اعله فرگاك *** یولیدی انمرد 

_________________ 

شلّی بحیاتی *** او شیفید العمر 

یولیدی ذلّیت *** من عگب الخدر 

ورمن امتونی *** من اسیاط الكفر 

او بیت الفخر طاح *** من طاح العمد 

_________________ 

یولیدی البیك *** چنت متأمّله 

لمّن شبابك *** زهی ابعینی او حله 

من ایدی اتروح *** و اظل اموجله 

او لا خطر عالبال *** تذبنی ابهالبلد 

_________________ 

من غصب جیتك *** ترانی امعاتبه 

ما بین اعادیك *** ذلیله امسلبه 

و اعتب و انادیك *** و اطلبك بالربه 

و اتعبت برباك *** او هزّیت المهد 

_________________ 

خابت اظنونی *** او ضیّعت التعب

رحت امن ادیه *** او شیفید العتب 

سابح ابدمك *** او مرمی اعله الترب 

و اجروح جسمك *** فلا الهن عدد 

_________________ 

یالما تهنیت *** او ذبلت وردتك 

یبنی او بعدهی *** ابروحی حسرتك 

امك فجعها البین *** لمّن فگدتك 

و الفرح ویاك *** یا اولیدی انفگد 

۞۞۞ 

( تمت ) 




عن لسان الوالده 




یا علی عطشان 

یا علی عطشان *** گمت للفرسان 

ابمهجتك نار الضمه *** یا علی یبنی 

۞۞۞

لیلی تتكلم *** و الچبد یسعر 

او إجه ایودعها *** اولیدها الأكبر 

اتگله یبنی اشلون *** عالضمه تگدر 

او های الك یومین *** ضامی یبن احسین

مهجتك متألمه *** یا علی یبنی 

_________________ 

أدری یولیدی *** العطش میهمّك 

من علی الكرار *** یا علی عزمك 

لاچن اشبصرك *** یبنی گلب امك 

ایضل یحوم اعلیك *** گلبی مهتم بیك 

او هالگلب شتكلمه *** یا علی یبنی 

_________________ 

امودع اللّه تروح *** یبنی یالواحد 

گوم یبن احسین *** شمّر الساعد 

مای من احسین *** یا علی راید 

عودك اشگلك *** بالضمه مثلك 

المای مو بخیمته *** یا علی یبنی 

_________________ 

ابراس بن غانم *** یبنی اتعنیت 

او عودك اتلگاك *** یا علی اشظنیت

تلگه عنده المای *** و شربت و رویت 

عودك اتلگاك *** بضمه او مثل اضماك 

یبنی رد كل غانمه *** یا علی یبنی 

_________________ 

یبنی هذا الیوم *** ینجعل شدّه 

حتی عبداللّه *** اینازع ابمهده 

یا علی و حسین *** مای لو عنده 

من فحط طفله *** و الضمه ایكتله 

للمنیه ایسلّمه *** یا علی یبنی 

_________________ 

للخیّم ردّیت *** ابراس بن غانم 

یا علی و ترید *** المای مو والم 

بالضمه مثلك *** كل بنی هاشم 

الحومه تنزلها *** امشمره كلها 

للحرب متولمّه *** یا علی یبنی 

_________________

كلها یولیدی *** اتشوفها اگبالك 

بالضمه الیسعر *** حالها و حالك 

او لا أخو ویاك *** ابمای یبرالك 

ارجع الحربك *** و الضمه ابگلبك 

الشهاده المكرمه *** یا علی یبنی 

_________________ 

تضل تربی العین *** الدربك او تدمع 

تروح للتالی *** عنی لو ترجع 

گلبی بوداعك *** یبنی یتگطع 

اشلون بغیابك *** اشگلت بمصابك 

و الجفن شینیّمه *** یا علی یبنی 

۞۞۞ 

( تمت ) 

لِماذا یُذبَحُ الرَّضیع /للشاعر الشیخ عبدالساده الدیراوی 

لطمیّه 

هالطفل لیش یذبحونه العده *** یا ذنب چان صدر منه او سده 

۞۞۞

كل طفل بالكون *** من یفطمونه

لو بچه ایگومون *** هله ایسكتونه

ما شفت مفطوم *** العده ایذبحونه

و انته ذبحوك غصب یمدللی

یبن الحسین او یا ضنوة علی

السهم نحرك سدده 

_________________ 

گلت یفرح بیك *** یبنی گلب امك 

چنت افخر دوم *** من یمر اسمك 

اگضیت مده اویاك *** كل وكت یمك 

من اهز بیك الولی اعلی المهد

و احسب احساب تظل لمك ضمد

او كل وكتنی امعیده 

_________________ 

یا شریچ الروح *** یا عمد خدری 

الوالده شترید *** یالولد تدری

ذخر وكت الشیب *** یا بعد عمری 

من صرت بیك چنت متأمله 

و الدهر خان یعگلی ابكربله 

او سل علیك امهنده

_________________ 

یبن عالی الشان *** یا ثمر چبدی 

من رحت ظلیت *** یالولد وحدی

محنتك هالیوم *** زیّدت وجدی

حرمه ظلیت غریبه ابهالبلد 

لا ولی او یای و لا عندی ولد 

بین اعادی اوفاجده 

_________________ 

مُرد لب احشای *** یا لولد ونّك 

یا نظر عینای *** خل اشمنّك

من خذاك احسین *** ایّست منّك

ادری الگوم یصیبوك ابسهم

ذوله لا دین و لاعدهم رحم

و الضمایر حاقده 

_________________ 

انخطف لونك لیش *** یا بعد لونی 

ارد اظل ویّاك *** لو یخلونی

یبنی العدوان *** بیك فجعونی

لیش ذبحوك یعگلی ابیا ذنب

لا شلت سیف و لا داخل حرب

الرجس چتلك گاصده 

_________________ 

یبنی الله اویاك *** بعد ما شوفك 

باچر اویه الگوم *** نمشی و نعوفك 

بالدمه العدوان *** خضبوا ازلوفك

یبنی البیك چنت متأمله 

صعب فرگاك و لا اتحمّله

و العدو انشل ساعده 

_________________ 

افز نص اللیل *** و انظر المهدك 

بس جسم ویای *** و الگلب عندك 

شلع لب احشای *** یالولد فگدك 

ابچی اعلیك یسباح الگلب 

بین اجلاف یسیره اویه الغرب 

او حادی الفرگه حده 

۞۞۞ 

( تمت ) 

فی خطاب الرباب ام عبداللّه الرضیع (علیهم السلام) 

یبنی ینور العین *** منی خذاك البین 

ما چان عالبال ایخطر *** تنذبح بید حسین

۞۞۞

من شافته عمته الطفل *** عطشان شالته 

او بالعجل جابته *** او لحسین دفعته 

یحسین ابنك من امس *** ما ضاگ المیّه 

دخذه البنی امیّه *** حن و التفت لیّه 

او گلّی ارباب ام الطفل *** ابنچ گرب یومه 

من یوصل الحومه *** ینخضب بدمومه 

او یلحگ هله الطیبین 

_________________ 

شال الطفل من عمته *** اوجابه لأهل كوفان 

هذا الطفل عطشان *** من شافته العدوان 

منهم گعد فوگ الثری *** او ضل یبچی الحاله 

ذنب الطفل ماله *** منفطر دلاله 

عالمای عینه شابحه *** یبنی عمت عینی 

عگبه اشیسلینی *** ادریه ما ایجینی 

او ابگی ابحزن و اونین

_________________ 

من شاف ابن سعد الرجس *** كلها علیه اتلوم 

گل حرمله المیشوم *** اگطع نزاع الگوم 

گدّر علی ابنی بالسهم *** صاب السهم بحشای 

یبنی انگطع رجوای *** محروم من المای 

من بعدك ابگه یالولد *** بس اجذب الونه 

مهدك اشوفنه *** خالی الولد منه 

صبری اجیبه امنین 

_________________ 

اللیل كله یالولد *** مهدك اهزنه 

گلت الولد چنه *** بالنوم مَتهنه 

صار الصبح لن الولد *** مطروح بالحومه 

یم اخوته او گومه *** و مغیره ارسومه 

اشجانی یبنی من ذنب *** حتی یكتلونك 

امن المای ایحرمونك *** و تشوف بعیونك 

مای النهر یا زین

_________________ 

گومی یزینب عمته *** و انخی هله الشجعان 

او حشمی بنی عدنان *** عباس و الشبان 

عطشان ابنی ما دراو *** عباس ما شافه 

عطشان اهو عافه *** و امغیره اوصافه 

یالنایم اعلی المشرعه *** عباس عتبی علیك 

كل الحرم ترجیك *** سكنه تعاین لیك 

یمگطع الچفین 

۞۞۞ 

( تمت ) 

لیلة العاشر و الوداع الأخیر /للشاعرة خدیجه كرم نوروز 

لطمیّه 

یا لیلة التودیع *** ریتچ طویله

بیچ الغریب احسین *** گرّب رحلیه

ماشین یحسین *** ماشین یحسین

باچر حرمكم من یباریها 

_________________ 

طولی یلیله او لا *** فجرچ یجینه

خلّینه نشبع شوف *** من ابوا سكینه 

باچر صباح الشوم *** یصبح علینه

ماشین یحسین *** ماشین یحسین

باچر حرمكم من یباریها 

_________________ 

اشبیدی یخویه اعلیچ *** ناداها یختی

هالیله كلنه اضیوف *** او باچر ذبحتی 

صبری من اتشوفین *** تنحز رگبتی

گالتله خویه احسین *** ذابت مهجتی 

ماشین یحسین *** ماشین یحسین 

باچر حرمكم من یباریها 

_________________ 

عندچ اودع الیوم *** جملة اطفالی

ربیلی هالایّتام *** و انتی بدالی 

باچر حرمنه اتصیر *** من غیر والی 

اتگلّه ابگلب مجروح *** و الدمع هالی 

ماشین یحسین *** ماشین یحسین

باچر حرمكم من یباریها 

_________________ 

انفوّض لجل هالدیّن *** أمرچ او امری 

بالگاع أظل مطروح *** او ینگطع نحری 

عگب السلب بالخیل *** ینهشم صدری

كل هذا خویه ایصیر *** و اتگول صبری 

ماشین یحسین *** ماشین یحسین

باچر حرمكم من یباریها 

_________________ 

گلبی انلچم یحسین *** من هالوصیّه

عینی العمه و لا شوف *** جسمك رمیّه

یبن امی من ترحون *** شیصیر بیّه

تهجم علینه الگوم *** وسط الثنیّه 

ماشین یحسین *** ماشین یحسین 

باچر حرمكم من یباریها 

_________________ 

ها للیله تالی اوداع *** یبن امی چنّه 

باچر یخویه اتصیر *** بالخیم حنّه

انتوا چتل ترحون *** و احنه ابحزنّه 

ماشین یحسین *** ماشین یحسین

باچر حرمكم من یباریها

_________________ 

أمّن وصیتك زین *** خویه احفظتها

من دم سواد العین *** ابگلبی اكتبتها

لجلك او لجل الدّین *** روحی بعتها

ریت الاخت تفداك *** یالغرّبتها 

ماشین یحسین *** ماشین یحسین

باچر حرمكم من یباریها 

۞۞۞ 

( تمت ) 

آه یحسین و إمصابه *** لأجله العین سچابه 

۞۞۞

یحسین یالذچرك ابطرف السانی *** و حاشاك لن یوم الوعد تنسانی 

و آنه اعتقادی ابدفترك عنوانی *** ناجح الصار ابدفترك عنوانه 

_________________ 

یحسین ریجی المای ما یحلاله *** امن اتصور ادموعی تظل هماّله 

اذكر رضیعك من یبس دلاله *** ابجمر العطش گلبه توج نیرانه 

_________________ 

ابمای العذب یحسین چیه نتهنه *** و یحرم عله اطفالك متشرب منه

چم طفل ظل یجذب علیه الونه *** چم طفله ظلت ضامیه و عطشانه 

_________________ 

یحسین عینی من تصد لشبان *** اذكر علی الأكبر و شمعة عدنان 

چنّی اشوفه امعفر اعله التربان *** و الذاری جسمه امچفنه ابتربانه 

_________________ 

یحسین لو عریس عینی اتشوفه *** و اذكر الجاسم و انتحب عالحوفه 

من دم وریده خضبوله اچفوفه *** و تسحگ علی اطفاله خُیول عدوانه 

_________________ 

یحسین والله من ذكرت امصابك *** روحی توج ابنار مثل اطنابك 

و اهجس بگلبی اصواب مثل اصوابك *** و سهم المثلث بالچبد نیشانه 

۞۞۞ 

( تمت ) 

فی وداع الأخیر للحسین(علیه السلام) مع زینب(علیها السلام) 

لبعضهم 

لطمیّه 

یبن الزچیّه احسین یا تالی هلی *** عندی وصیّه امن المهر دنزل الی

یبن الزچیّه 

۞۞۞

عندی وصیه اوهای من الوالده *** لو تم وحید احسین ما بین العده 

ایكون اقبلك تره امّك رایده *** و ادری یخویه بعد ما ترجع الی 

یبن الزچیّه 

_________________ 

و ادری یخوی الگوم من بعدك تجی *** تهجم علینه او بعد المن نلتجی 

و بگه وحیده و الگلب منی شجی *** و یتام عندی و العلیل ابنك علی 

یبن الزچیّه 

_________________ 

و یتام عندی و العلیل اویه الحریم *** و عرف ظعنهم خویه شایل ما یجیم 

و آنه شجمع چم یتیمه او چم یتیم *** مذهوله من الگوم تصرخ یالولی 

بین الزچیّه 

_________________ 

من ودعته او غدت تهمل دمعمته *** او زینب التفتت للحسین او شافته 

صاحت یبویه احسین دانظر وحدته *** چاوین سیفك علیّ دلحگ یا علی 

بین الزچیّه 

_________________ 

دلحگ علیّه الگوم سلبونی تره *** ضربونی بویه امتونی كلها امگشره 

و احسین ابنك یا علی فوگ الثره *** و الظعن شیّل و الحرم چی تنولی

بین الزچیّه 

_________________ 

و الظعن شیّل من یباری ناگتی *** و الحرم و الأیتام كلها ابرگبتی 

او ذاك الكفلنی اشلون ناسی اكفالتی *** عباس خویه تره امساح یالولی 

یبن الزچیّه 

۞۞۞ 

( تمت ) 

( حسین ودّع عیلته) /الشیخ عبدالرسول محیی الدین 

۞۞۞

زینب اللّیله ابهظم *** اجت ویاها الحرم 

یم شبل سید الأمم *** او غدت تبچی ابخمته 

_________________ 

اتعاین احسین اوتون *** و هو ایعاینهه ابحزن 

اتگله یبن امّی اشتظن *** گلبی تهده روعته 

_________________ 

شال عینه ابن الفحل *** ایگلهه لا چنه ابوجل 

اویاچن الیله نظل *** او گام یهمل دمعته 

_________________ 

یختی یا مهجت علی *** لمّن احچی اتئملی 

اشما یصیر اتحملی *** امن الزمان او بلوته 

_________________ 

یختی لو صار الصبح *** ننفنی ابسیف او رمح 

كل اخوتچ تنذبح *** هوت لمن سمعته 

_________________ 

اشویه خویه اتصوری *** او لو نظرتی اتصبری 

الشمر یگطع منحری *** باچر ابحد شفرته 

_________________

یختی و عیونچ تره *** اچفوف سبع الگنطرة 

عله الگاع اموذه *** او عمد فاضخ هامته 

_________________ 

یختی جسّام الشهم *** ینولی ابین الزلم 

او راسه یختی ینجسم *** ابدال عرسه او زفته 

_________________ 

یختی و الاكبر علی *** اروحتی و امدلیلی 

اشلون باچر ینولی *** او یمثلون ابجثته 

_________________ 

یختی و ولیدی الطفل *** یرضع او میظل عدل 

علی اضراعی او ینچتل *** فوگ حرگت چبدته 

_________________ 

لمن الكل تنعدم *** لیچن اتهیج الزلم 

اعله الخیم كلها اتهجم *** الچن الله او رحمته 

_________________ 

احسین و صاها او سكت *** و هی امن الهم ما حچت 

او نظرت الوجه او بچت *** او گامت او ما حاچته 

۞۞۞ 

(تمت)

لطمیه 

بیك امتحنه یا بعد اهلنه 

آه 

تدری اشبعدنه یحسین عن حی وطنه 

۞۞۞

ذبنی چفیلی *** و انهدم حیلی 

یا بدر لیلی *** و تغیب عنه آه 

تدری اشبعدنه یحسین عن حی وطنه 

_________________ 

لو یسرونه *** عنكم خذونه 

لو سیرونه *** منهو الظعنه آه 

تدری اشبعدنه یحسین عن حی وطنه 

_________________ 

و الحرم شلها *** یا بعد اهلها 

هاشم تذلها *** خصمك تهنه آه 

تدری اشبعدنه یحسین عن حی وطنه 

_________________ 

منهو الیردنه *** و اطفال عدنه 

تدری اشبعدنه *** عن حی وطنه آه 

تدری اشبعدنه یحسین عن حی وطنه 

_________________

و الگوم غربه *** و المر نشربه 

و الشام دربه *** كل خوفی منه آه 

تدری اشبعدنه یحسین عن حی وطنه 

_________________ 

ریت المنیه *** حالت علیه 

و ایدور الیه *** یومك عسنه آه 

تدری اشبعدنه یحسین عن حی وطنه 

۞۞۞ 

( تمت ) 




فی بیان مصائب یوم العاشر من المحرم و حالة العقیله زینب(علیها السلام) و احزانها و مصائبها المؤلمة 




للشاعر ناجی الچبان النجفی 

لطمیّه 

شبچت اسیوف الظالمه اعله ابن الزچیه *** بالغاضریه 

زینب وحیده بت علی حامی الحمیه *** بالغاضریه 

۞۞۞

او گفت ما بین الخیم بین العساچر *** تطلب الناصر 

مدری لخوها اتهیم مدری للحرایر *** و الفكر حایر 

اتصور لعد هالحره و الموقفها ناظر *** بیها اشصایر

تنظر الولیان *** اموّسده التربان

امن الخدر لنها اتصیر بدیار اجنبیّه *** بالغاضریه 

_________________ 

للخیم نوبه تلتفت نوبه علی احسین *** تلتفت بالعین 

اتشوفه وحیدا و ما اله ناصر و لا امعین *** بین المیادین 

و أطفالها تتصارخ ابوسط الصواوین *** ویه النساوین 

تنطی الوجه وین *** بت فارس احنین 

ظلت وحیده الیوم بین أجلاف أمیه *** بالغاضریه 

_________________ 

عن عین بضعة فاطمه غاب أبو الیمه *** أو متشوف رسمه 

و توجهت للحومه بت حیدر ابهمه *** و أوچبت یمه 

شافته اموزع و الجسم سابح ابدمه *** گعدت تشمه 

شبگت المذبوح *** تنتحب و تنوح 

و تگله عد من ودّعت هالفاطمیه *** بالغاضریه 

_________________ 

شتگول زینب تظل یم راعی الشهامه *** اوحلوا الجهامه 

لو للخیم تتوجه انحرگت اخیامه *** عگب النشامه

اتحیرت و الینظرها شیگول ابكلامه *** او عدها یتامه 

تصفج بالایدین *** و تنادی یحسین

هجمت علینه ابخیلها ترثة سمیّه *** بالغاضریه 

_________________

ردت ابلهفه للخیم بت الاطایب *** و الدمع ساچب 

یا حیف عباس المشكر عنها غایب *** او ظلت غرایب 

و شصار صبر الحره تحمل هالمصایب *** و الگلب ذایب 

شتسوی زینب *** تصرخ او تنحب 

اتلم الحرم لو تطفی نیران الثنیه *** بالغاضریه 

_________________ 

حرمه او وحیده او فاجده فتیة مضرها *** او ذلها دهرها 

و شچم مصیبه اگبالها او شیلم صدرها *** او للّه درها 

المن بعد تتوجه او ذبحوا ذخرها *** او لزمت صبرها 

صاحت یضرغام *** من یبره الایتام 

یحسین هظمی ایصدّع اجبال الوطیه *** بالغاضریه 

_________________ 

اتوشحت بثیاب الصبر بت حامی الجار *** و اگبالها النار 

تستعر بخیام الحرم و بكل الأستار *** او لا حصل نغار 

فرت العیله و الیتامه ازغار و اكبار *** بالوادم اشصار 

ریتك یبوا حسین *** تحضر ابهالحین

ذلینه عگب اهل الشیم و اهل الحمیّه *** بالغاضریه 

_________________ 

های الحرایر ضیفها او لا ترعه للضیف *** لگلوبها اتخیف 

نسمع اویه ارجال الحرایب تشهر السیف *** النسوانها اتعیف

شاذنبت حتی من حرمها تاخذ الحیف *** و بشمسة الصیف 

امن العطش و الحر *** حیرانه بالبر

من یا عرب های العرب أخذت سجِّیه *** بالغاضریه 

_________________ 

تبچی أو تنادی ام الحزن چاوین الاسلام *** جارت الظلام 

وین الیحشم لخوتی اتجرّد الصمصام *** و تحامی الاخیام 

خیل او زلم هجمت علینه و الفكر هام *** او فرت الایتام 

شبچت العشره *** أو گصدت ابعبره 

وگفت تنادی فوگ تل الزینبیه *** بالغاضریه 

_________________ 

گامت تخاطب واحدٍ واحد ابحسره *** مهجة الزهره 

نوبه للاكبر تعتنی اتقبله ابنحره *** او تسچب العبره 

أو نوبه لخوها اتشاهده مهشوم صدره *** أو طفله ابكتره 

عین اعله جسام *** او عین اعله الاخیام 

ما ظل صبر عدها العقیله الهاشمیه *** بالغاضریه 

_________________ 

و شلون لو چلچل علیها اللیل و اظلم *** من بیها یهتم 

یا هو الذی ایسل صارمه او یحمی المخیم *** و الشمل یلتم 

و شلون های أطفالها امن الخیل تسلم *** لا ابو او لاعم 

و یاها نسوان *** و اطفال رضعان

اتلملم علیها الخوف تحمل چم رزیه *** بالغاضریه 

_________________ 

انطت وجهها للغری او نادت یكرار *** ما تعلم اشصار 

ریتك تشاهد یا علی اشلون الفلك دار *** من شبوا النار 

و اطفالنه اتشتت كلها ازعار و اكبار *** من خوف الاشرار 

ما عندی والی *** یحن اعله حالی 

صبری خلص حكم الدهر جایر علیه *** بالغاضریه 

۞۞۞ 

( تمت ) 




فی سقوط الحسین علیه السلام و رجوع الجواد الی العائله و مكالمة الحوراء زینب (علیها السلام) معه 




للشاعر المرحوم عبد الله الروازق 

لطمیّه 

من وگع مهجة الزهره *** ضل یحوم اعلیه مهره 

۞۞۞

ضل یحوم المهر یمه *** او خضب ناصیته ابدمه 

شاف ما بی بعد همه *** رد یهل الدمع عبره 

_________________ 

للخیم رد ابهظیمه *** ایصیح آه اشهالظلیمه

ص: 139





او حین اگبل علی الخیمه *** اتلگته زینب الحره 

_________________ 

طلعت ام الحزن زینب *** عالوجه تلطم او تنحب 

شافته بالدمه امخضب *** او ینحب او یجذب الحسره 

_________________ 

نشدته الحره الحزینه *** یا مهر عزنه او ولینه 

ما تگلی حسین وینه *** اشصار بی و علیه شجره 

_________________ 

گال و دموعه اتجاره *** ما بعد بحسین چاره 

نایم ابوسط المعاره *** امترب اموسد الغبره 

_________________ 

ایسی هلیوم منه *** ما بعد لچ بیه ظنه 

امن العطش یجذب الونه *** صابر و للّه صبره 

_________________ 

ضل یون مهجه الهادی *** او خذمت جسمه الهنادی 

بی امن اسیوف الاعادی *** تسع میة او الف طبره 

_________________ 

سمعته ویلی علیها *** او لطمت اعله الخد بدیها 

گطعت الظن من ولیها *** و بگلبها النار كبره 

_________________

نشدته ابونه شجیه *** وین طاح ابن الزچیه 

هالإجتنه اخیول امیه *** الخیل عند الخیل تتره 

_________________ 

باللّه یا مهر ابو الیمه *** ما تدلینی اعله جسمه 

ارد اصل هالحین یمه *** و انحنی اعلی و اشم نحره 

_________________ 

باللّه یا مهر ابن حیدر *** وین والینه تگنطر 

او یاجرح ماذیه اكثر *** و الجروح البیه كثره 

_________________ 

گلها سهم اللی بچبده *** گطع كل حیله او مظهده 

مرد دلاله او تعده *** او طلع من اسگوف ظهره 

_________________ 

او شابحه للموت عینه *** او یصدع المرمر ونینه 

و الشمر سیفه ابیمینه *** او ثانی اركبَّه اعله صدره 

۞۞۞ 

( تمت ) 




فی حدی

لبعضهم 

آه یشیال العلم *** آه یشیال العلم

تبچی او تنادی اسكینه *** آه یشیال العلم 

و تگول عمی وینه *** آه یشیال العلم 

وش حال سكنه من رأت *** آه یشیال العلم 

جسم البطل فوگ الثره *** آه یشیال العلم 

من شافته فوگ هوت *** آه یشیال العلم 

ظلت تشمه ابمنحره *** آه یشیال العلم 

طاحت علیه اتعاتبه *** آه یشیال العلم 

اتگله یشیال العلم *** آه یشیال العلم 

أخبرك یعمی بس طحت *** آه یشیال العلم 

غاروا أعداك اعلی الخیم *** آه یشیال العلم 

سلبوا الحوراء عمتی *** آه یشیال العلم 

او سلب الیتامه و الحرم *** آه یشیال العلم 

او خولی یعمی امن الضرب *** آه یشیال العلم 

سوطه ابمتونی كسره *** آه یشیال العلم 

بسما طحت فوگ الثره *** آه یشیال العلم 

شبّوا النار ابخیمتی *** آه یشیال العلم 

اوجیتك یعمی اشتكی *** آه یشیال العلم 

ذلی او هضمی او محنتی *** آه یشیال العلم 

ترضی امروتك یاشهم *** آه یشیال العلم 

ابگه ذلیله امحیره *** آه یشیال العلم

نادی البطل یمخدره *** آه یشیال العلم 

هیهات ترضه غیرتی *** آه یشیال العلم 

كفّی یسكنه امن العتب *** آه یشیال العلم 

ذابت یعمی مهجتی *** آه یشیال العلم 

شوفی أچفوفی امگطعه *** آه یشیال العلم 

و الخیل داست جثتی *** آه یشیال العلم 

و العین صابوها ابسهم *** آه یشیال العلم 

و چفوفی منی امطشره *** آه یشیال العلم 

أیست من عمها الفحل *** آه یشیال العلم 

و عتنت والدها الشهید *** آه یشیال العلم 

او عاینت جسمه علی الثره *** آه یشیال العلم 

عاری علی وجه الصعید *** آه یشیال العلم 

اچفوفه منه امگطعه *** آه یشیال العلم 

مسلوب مگطوع الورید *** آه یشیال العلم 

من اوصلت فوگه هوت *** آه یشیال العلم 

تبچی او تشمه ابمنحره *** آه یشیال العلم 

نادت یسبط المصطفی *** آه یشیال العلم 

یا خامس اصحاب الوفه *** آه یشیال العلم 

بسما طحت فوگ الثره *** آه یشیال العلم 

بن سعد بجنوده لفه *** آه یشیال العلم

فرهد و ما ضل بالخیم *** آه یشیال العلم 

سلبوا بنات المصطفی *** آه یشیال العلم 

ناده علیها ابن النبی *** آه یشیال العلم 

ردی الخیم یمخدره *** آه یشیال العلم 

نادت یبویه ما بگه *** آه یشیال العلم 

لینه اضلال او لا ستر *** آه یشیال العلم 

حتی الخمار اللی علی *** آه یشیال العلم 

راسی خذا منی الشمر *** آه یشیال العلم 

ورّم امتونی من الضرب *** آه یشیال العلم 

خولی مع الطاغی زجر *** آه یشیال العلم 

عاین خواتك بالیسر *** آه یشیال العلم 

حسره ذلیله امحیّره *** آه یشیال العلم 

۞۞۞ 

( تمت ) 

لبعضهم 

لیش یحسین اتون ونّه علی ونّه *** لیش یحسین اتون ونّه علی ونّه 

۞۞۞

وین جرح الماذیك و تلوج منّه *** لیش یحسین اتون ونّه علی ونّه 

لیش یحسین اتون ونّه شدیده *** لیش یحسین اتون ونّه علی ونّه

من النبل و النشاب خزن وریده *** لیش یحسین اتون ونّه علی ونّه 

وین اخوی العباس هالیوم اریده *** لیش یحسین اتون ونّه علی ونّه 

الجانبی ابعزّ او زین ماجوز منّه *** لیش یحسین اتون ونّه علی ونّه 

لاتون یا مظلوم و اسمع ونینك *** لیش یحسین اتون ونّه علی ونّه 

اعلی الثره مرمی اطریح و شبحت عینك *** لیش یحسین اتون ونّه علی ونّه 

من لفولینه الگوم یحسین وینك *** لیش یحسین اتون ونّه علی ونّه 

ایصیحن ابنات احسین چاوین اهلنه *** لیش یحسین اتون ونّه علی ونّه 

فرّن من الصیوان و الگوم اجتهن *** لیش یحسین اتون ونّه علی ونّه 

وحده عن وحده اتصیح ما عاینتهن *** لیش یحسین اتون ونّه علی ونّه 

لیش كل النسوان خویه عفتهن *** لیش یحسین اتون ونّه علی ونّه 

اتعذرت یا مظلوم حشّم زلمنه *** لیش یحسین اتون ونّه علی ونّه 

حشموا یالانصار لا تتركونی *** لیش یحسین اتون ونّه علی ونّه 

چی رضیتوا الجمال یضرب امتونی *** لیش یحسین اتون ونّه علی ونّه 

سایبه یبن الگوم و اهلی جفونی *** لیش یحسین اتون ونّه علی ونّه 

من یگلی العباس یعثر جملنه *** لیش یحسین اتون ونّه علی ونّه 

عثرت الناگه ابلیل و اهلی جفونی *** لیش یحسین اتون ونّه علی ونّه 

صحت وین العباس گرّت اعیونی *** لیش یحسین اتون ونّه علی ونّه 

ضل اخوی المظلوم ما تباصرونی *** لیش یحسین اتون ونّه علی ونّه 

صحت لحد یا خوی منهو الیردنه *** لیش یحسین اتون ونّه علی ونّه 

حشمت بالمیدان ما جاوبنی *** لیش یحسین اتون ونّه علی ونّه

كلهم اعلی التربان ما یسمعونی *** لیش یحسین اتون ونّه علی ونّه 

من اخوتی و الانصار خابت اظنونی *** لیش یحسین اتون ونّه علی ونّه 

ما نهض واحد گام یبره الظعنه *** لیش یحسین اتون ونّه علی ونّه 

ائیست من ولیای غرّبت عنهم *** لیش یحسین اتون ونّه علی ونّه 

ضلوا علی التربان محد دفنهم *** لیش یحسین اتون ونّه علی ونّه 

او روسهم عالأرماح تبری الظعنه *** لیش یحسین اتون ونّه علی ونّه 

عگب عینك یحسین محد رحمنه *** لیش یحسین اتون ونّه علی ونّه 

۞۞۞ 

( تمت ) 




فی لیلیة الحادی عشر من المحرم و عتاب زینب(علیها السلام) 

لبعضهم 

زینب تنادی راح والینه *** منهو الیحامینه 

و اللیل أظلم و اگبل اعلینه *** منهو الیحامینه 

۞۞۞

زینب تنادی من گلب لهفان *** بیه تسعر النیران 

وین انطی وجهی او راحت الولیان *** والدهر بیّه خان 

بالحرم بصری اشلون و الرضعان *** او هد حیلی الوجعان

بدیار غربه حرم ظلینه *** منهو الیحامینه

_________________ 

تمینه غربه او هلنه عافونه *** و بحیره خلونه 

بین الأجناب الما یرحمونه *** و الكل یبغضونه 

اعله امصابنه من النوح منعونه *** او بالیسر یردونه 

او لا والی ظل عدنه الیبارینه *** او منهو الیحامینه 

_________________ 

حیدر یبویه یا حمه المنضام *** گوم اشهر الصمصام 

و احرس اللیله ابكربله الایتام *** لا یا علی لتنام 

و الچفن جیبه اویاك یا ضرغام *** او سود انشر الأعلام 

عالترب مرمی ابنك امخلینه *** او منهو الیحامینه 

_________________ 

من عگب چتل احسین یا كرار *** تدری علینه اشصار 

هجمت علینه یا علی الأشرار *** او وجوا خیمنه ابنار 

او هالنار من نار الذی بالدار *** اسعرت و البسمار 

و صواب امنه الیوم ماذینه *** منهو الیحامینه 

_________________ 

هجت اعیالك چالگطه المرعوب *** من الخیمه یا مهیوب 

چم طفله مسلوبه او طفل *** مسلوب من السهر متعوب 

او سكنه تنادی و الگلب معطوب *** و الدمع دم مسچوب

دلینی عمه ابوالدی وینه *** منهو الیحامینه 

_________________ 

عمین یبویه امن البچه عینای *** چیف البصر و الرای 

حرمه او یسیره ابگیت بین اعدای *** و اطفال كثره اویای 

هذی ابوها اتریده منی او های *** منی ترید المای 

للغاضریه ریت لاجینه *** منهو الیحامینه

_________________ 

و الدرب بویه الیالی او ایّام *** صعب او یرید ازلام 

و آنه ألارامل عندی او ایتام *** و بولیة الظلام 

و الهظم یابویه بعد جدّام *** و الشام آه الشام 

چیف البصر لو بیه طبینه *** منهو الیحامینه 

۞۞۞ 

( تمت ) 





فی لیلة الحادی عشر 

للنجف جدها *** او یا طارش امشی ابلیل(1) 

ظلّت وحدها *** او گل العلی انسوان 

۞۞۞

1- بالأصل القصیده هكذا تُقراء ( یا طارش امشی ابلیل للنجف جدها ) لكن من ابداع المؤلف 




و ضبط عددها *** و ركب سبوگ الخیل 

فوگ الوطیه *** او راعی العلم ممدود 

_________________ 

یا سكنه كلنه *** للعلگمی امشی انروح 

عند الكفلنه *** نبچی و نشكی الحال 

_________________ 

و نرید اهلنه *** و نگله لچنه الظیم 

بالغاضریه *** و انتم هویتوا النوم 

_________________ 

یم جسم اخوهن *** من وصلن النسوان 

ضنوة ابوهن *** او راعی العلم عباس 

_________________ 

هل و المّوهن *** گالن یخویه انوگ 

من یا نویّه *** او مدری انتوو یمشون 

_________________ 

لمّن اجته *** ظل یضطرب عالگاع 

یوم النختّه *** زینب او راد ایگوم 

_________________ 

من عاینته *** لاچن ابذاك الحال 

های المنیه *** گالت كفو معذور

_________________ 

گصدن زلمچن *** صاحت علی النسوان 

شدّن حزمچن *** او عد جاسم العریس 

_________________ 

یركب یزتچن *** بلكت عدل و یگوم 

لبن الدعیه *** بس لا وحدنه انسیر 

_________________ 

و فترن اعلیه *** من وصلن النسوان 

و تجلب ایدیه *** گامت عروسه اتنوح 

_________________ 

یا سكنه جعدیه *** او لن رمله یمها اتصیح 

عن الشفیه *** او جری السهم بهدای 

_________________ 

ما بیه ضنه *** سكنه تگلها اشلون 

و تعصبنه *** من نمسح الطبرات 

_________________ 

و یعاین النه *** بلكت ترد له الروح 

عمته الزچیه *** او یگعد من اتحاچیه 

_________________ 

حالت گعدته *** رمله تگلها اشلون

خارز چبدته *** او هذا السهم مسموم 

_________________ 

رفعت رگبته *** او لن زینب امن الگاع 

ردتك بجیه *** و صاحت یعمه ایكون 

_________________ 

یا رمله عنه *** صاحت دخلی انگوم 

و اتلوعنه *** لا نلچم العریس 

_________________ 

و تعاتبنه *** بعد العتب شیفید 

نومه هنیه *** خلی بن اخیی اینام 

_________________ 

و اتعنن البر *** گامن من العریس 

یم جسم الأكبر *** صار اللطم و النوح 

_________________ 

سالم من الشر *** صاحن یذخر احسین 

كاس المنیه *** یالساجی العدوان 

_________________ 

من چاسك السام *** یالساجی العدوان 

یالمضوی الخیام *** یا نظر عین احسین 

_________________

راسك تهشم *** آه و الف یا حیف 

گاع السعیه *** یالضیگت بالخیل 

_________________ 

جیّه حزینه *** من جتله لیلی اشلون 

وین ابنی وینه *** تصرخ ابعالی الصوت 

_________________ 

و مگطعینه *** و شافته علی التربان 

دولبها لیه *** صاحت نصیبی امنین 

_________________ 

گبلچ اجیته *** سكنه بچت و اتگول 

یمه و نخیته *** و هلهلت ثلث اصوات 

_________________ 

عنه و لگیته *** لاچن رفعت الثوب 

من كل نویه *** متخالفه الطبرات 

_________________ 

گومی یلیلی *** صاحن خوات احسین 

بس هلهیلیله *** او لا لازم اتنوحین 

_________________ 

ما مش جبیله *** یستاهل بن حسین 

عین السریه *** یاشالع امن الخیل 

_________________

خلینی یمه *** صاحت یزینب عاد 

اومسحیلی دمه *** عن گصت المدلول 

_________________ 

بس ارد اشمه *** و ادری المسیر ابعید 

و اشكی القضیه *** و اتعنه جسم حسین 

۞۞۞ 

( تمت ) 




لبعضهم 

نادت زینب الحره *** لاچن تجذب الونه 

اشلون أهنه ابشراب المای *** و حسین انحرم منه

اشلون انساه *** اشلون انساه *** المای اشلون اشربنه 

۞۞۞

اشلون اشرب وضوگ المای *** و احسین انچتل عطشان 

احسین المرد دلالی *** من شفته علی التربان 

أیلوج أینازع ابروحه سلبوه او بگه عریان 

اشلون انسه الگضه ضامی *** ابن امی احسین المچنّه

ص: 153





اشلون انساه *** اشلون انساه *** المای اشلون اشربنه 

_________________ 

مصاب احسین مثله مصاب *** لا صایر و لا یجره

یا هو الگبل ابو الیمه *** ظامی و نگطع نحره 

وادی كربله و المای *** مهر الزاچیه الزهره 

و احسین انذبح عطشان *** و المای انمنع عنّه 

اشلون انساه *** اشلون انساه *** المای اشلون اشربنه 

_________________ 

آنه ام الحزن زینب *** او نیران الحزن بحشای 

تسری او عگب عین احسین *** ما ریدن بعد دنیای 

آنه الفارگت جثته *** او رحت امیسره اویه اعدای 

خلیته او ردت جسمه *** بیدی الگبره انزلنه 

اشلون انساه *** اشلون انساه *** المای اشلون اشربنه 

_________________ 

آنه اللی شفت نارین *** لاچن نار أشد من نار 

نار الحرگت اخیمنه *** او نار الحرگت باب الدار 

آنه اللی شفت صدرین *** واحد صوّبه البسمار 

او واحد كربله أتخبرك *** اشلون الخیل رضنه 

اشلون انساه *** اشلون انساه *** المای اشلون اشربنه 

چم امصاب دهری الصاب *** گلبی و انجسم نصین 

آنه الحزن ذوبنی *** و آنه الشاهدت طشتین 

چبد الحسن واحد بیه *** او اوحد بیه راس احسین 

و سهام الدهر گلبی *** ابفگد احسین صابنّه

اشلون انساه *** اشلون انساه *** المای اشلون اشربنه 

_________________ 

آنه اللی اوگفت مرتین *** و المرتین أذنی 

و گفه ابمجلس ابن ازیاد *** متشهت نشد عنی 

و گفه الثانیه ابمجلس *** یزید الكثرت ونی 

او ما ضل من هلی واحد *** ابذیچ الساعه احشمنه 

اشلون انساه *** اشلون انساه *** المای اشلون اشربنه 

_________________ 

آنه اللی فجعنی البین *** بهلی او صرت مفجوعه 

آنه الشاهدت چفین *** للعباس مگطوعه

آنه الشفت أخوی احسین *** كلها امكسره اضلوعه 

آنه الما نسیت احسین *** الخیل الكفر داسنه 

اشلون انساه *** اشلون انساه *** المای اشلون اشربنه 

_________________ 

آنه الما نسیت احسین *** آنه زینب الكبری 

آنه البالصبر مثله *** و صبری نبع من صبری 

آنه الدهر دولبنی *** و بحسین اشعمل دهره 

ما خلانی ویه حسین *** لمن طاح اودعنه

اشلون انساه *** اشلون انساه *** المای اشلون اشربنه 

_________________ 

الچان السهم فت گلبی *** انه امصیبتی ابسهمین

آنه الشاركت همّه *** احسین الشارك ابهمین 

آنه اللی ارضعت ویّاه *** او قذانی حلیب أمی 

اشبیدی لو اطیحن بیه *** جرعة مای اشربنه 

اشلون انساه *** اشلون انساه *** المای اشلون اشربنه 

۞۞۞ 

( تمت ) 




فی دفن الحسین (علیه السلام)و خطاب زینب مع زین العابدین (علیهم السلام) /للشاعر الخطیب ملا عطیه علی طریقت اهل البحرین 

یمجهز احسین *** گلی الگبر وین 

عن جثته چان *** شلت النبل زین 

۞۞۞

هلت ادموعه *** او گلها یعمه 

شفته بلا راس *** و الطفل یمه 

امرضض او عریان *** و الغسل دمه 

او غسله تره صار *** بمدامع العین

_________________ 

امعری لگیته *** ابذیچ البراری

او لا اگدرت ادفنه *** یا عمه عاری

او جسمه جمعته *** ابگطعة بواری

صاحت اجل گول *** ما تچفّن احسین 

_________________ 

لاچن یسجاد *** عمك وصلته

یم الشریعه *** او جسمه رفعته 

گلها یعمه *** بیدی دفنته

لاچن بلا راس *** عزّچ و لا ایدین 

_________________ 

صاحت یوجعان *** گلی بالأكبر

شلته یسجاد *** عن واهج البر 

گلها دفنته *** او گلبی تفطر 

او گبر الولد صار *** عد رجل الحسین 

_________________ 

او جاسم یعمه *** مگدرت اشوفه 

و الله فجعنی *** امعاین اچفوفه 

او ذكرنی طوله *** او نشرة ازلوفه 

او كلهم بلا روس *** بس لا تنشدین 

۞۞۞ 

( تمت )




فی رجوع السبایا من الشام الی كربلاء /للشاعر باقر الخفاجی 

لطمیّه 

تبچی ابدمع مذروف *** منها الگلب ملهوف 

۞۞۞

تبچی او تنادی احسین *** یامترب الخدین

دگعد ینور العین *** عندك نزلنه اضیوف 

_________________ 

یولیدی یا جسام *** جیتك من أرض الشام 

ترضه انهظم و انضام *** یالبلنبل مزفوف

_________________ 

حیلی یالأكبر باد *** من هظم نغل ازیاد 

و العابد السجاد *** شفته ابحبل مچتوف 

_________________ 

یهل المجد یگروم *** بسكم یخوتی النوم 

لیكم لفینه الیوم *** و اعلی الگبور انطوف 

_________________ 

نرجاكم اتگومون *** للظعن تتلگّون

اعلیكم یخوتی ایهون *** نبگه ابوجل و ابخوف 

_________________

عباس یا مغوار *** من عادت الخطّار 

لولفه امن اهل الدار *** عزّه او كرامه ایشوف 

_________________ 

ایگلها یبت یاسین *** حگچ من اتعتبین 

بیّه انتی ما تدرین *** ما بگت عندی اچفوف 

_________________ 

بطلی العتب هودی *** ما جف بحر جودی 

امگطّعه ازنودی *** او راسی ابعمد مخسوف 

۞۞۞ 

( تمت ) 




فی رجوع السبایا من الشام و وقوف زینب(علیها السلام) عند قبر أخیها العباس (علیه السلام) /للشاعر المرحوم عبود غفله الشمرتی 

لطمیّه 

عباس گوم امن الگبر – و تلگه زینب و الیسر 

۞۞۞

یبن الچتل عمر ابن ود *** و بفضله الخاصم شهد 

زینب یمن الها ضمد *** تجذب منافسها حمر 

_________________

مكسورة الخاطر اجت *** و اتحسرت و اتلهفت 

تنخاك لا چنها اشبچت *** ویلی علی الراس العشر 

_________________ 

تسمع یطود الهاشمی *** یالنایم اعلی العلگمی 

انت النصبت امخیمی *** و ابنیت الی بیدك خدر 

_________________ 

و اجفیتنی گلی اشسبب *** عباس منك یا عجب 

حاشاك یا زاچی النسب *** ما شفت من عندك هجر 

_________________ 

طاحت یویلی ام الحزن *** زینب او چبدتها تون 

حن الفصیل علیه تحن *** و ادموعها تجری حمر 

۞۞۞ 

( تمت )

فی رجوع السبایا من الشام الی كربلاء /للشاعر الشیخ باقر الشیخ حبیب الحلّی الخفاجی 

لطمیّه 

یحسین های الیساره *** امن الشام ردت حیاره 

۞۞۞

یحسین آیبو الشیمه *** تنخاك سكنه الیتیمه 

یحسین و اللّه هظمه *** بالزان جسمك تواره 

_________________ 

یحسین غصبن نعوفك *** یا ریت حیدر یشوفك 

جمّال قطّع اچفوفك *** و اعلیك شنوا الغاره 

_________________ 

یحسین یوم المشینه *** او عفناك بالطف رهینه 

عدوان تبره الضعینه *** او عباس ضل بالمعاره 

_________________ 

یحسین عگبك و لونه *** او بحبال خشنه اچتفونه 

للشام بالذل سبونه *** او لیزید ودّو ابشاره 

_________________ 

یحسین سلبوا حللنه *** او للشام بالذل وصلنه 

یحسین ذنب اشعملنه *** و ایزید بیك اخذ ثاره 

_________________

یحسین راسك یضربه *** و اعداك تضحك مطربه 

یحسین مجموعه غربه *** و ایهود كلها او نصاره 

_________________ 

یحسین جیت اشتچیلك *** احوال ذلة علیلك 

بالكون مامش مثیلك *** یالبیك عزّه او نماره 

_________________ 

یحسین هظم الذی مر *** لحشای و الگلبی فطّر 

و الیوم بیكم یقوصر *** مریت گصدی الزیاره 

_________________ 

یحسین سدّرت راسك *** چا وین عزمك او باسك 

یا حیف خمدت انفاسك *** و الدین كفّن انواره 

_________________ 

یحسین منته رشدنه *** او یاسور عزنه او مجدنه 

للدار یا هو الیردنه *** یحسین شنهی الچاره 

_________________ 

یحسین شنهو حچینه *** او شنگول لهل المدینه 

چا وین حامی الضعینه *** و احسین هوه و انصاره 

۞۞۞ 

( تمت )

فی رجوع السبایا الی كربلاء 





بحر هجینی 

عباس شك الضریح اوگوم *** ضعن الفواطم اجاك الیوم 

یا من الهاشم بدرها التام *** ضعن الفواطم لفه امن الشام 

ابنی الخواتك دگوم اخیام *** و اتلگه زینب ضحه او چلثوم 

بیدك انزلهن براضه اوهون *** لا تخل لیهن غرب یدنون 

لاچن انشدهن یلیث الكون *** و اختبر منهن گدر و اهموم 

و استنط و اسمع یحر یهلال *** و هیه الجنابك تبین الحال 

من غبتوا عنها ولوها انذال *** ولیة انذال ابشهر میشوم 

و الصار بینه او سده ما صار *** ما دعوا عدنه یزر و استار 

وجوا خیمنه یخویه ابنار *** و الخیل گامت علینه اتحوم 

چم او چم یرضع خشف مذعور *** آه او رضیعه عزیزه اتنور 

تركض وره امها و الام اتجور *** بالبیده تعدی او وراها الگوم 

او داروا یخویه علی الوجعان *** رادت تذبه بنی سفیان 

سلبوا اهدومه او علی التربان *** خلوه عاری بلایه هدوم 

او لمّن یخویه علینه اللیل *** جن بظلامه او ظلاما بخیل 

ظلینه ارامل بلایه چفیل *** لاچن علیك انعتب و انلوم 

یبن الصمیده الفحل عباس *** بعد اختبر لك یراعی الباس 

بینه خصیمك چسب نوماس *** و اشفه غلیله او بره امن اللوم

لاچن یلیث الحرب معذور *** ما سدر منك هجر و اگصور 

جینه الضریحك یخویه انزور *** او نسچب علیك الدموع ادموم 

لاچن یسبع الحرب یا حید *** یا من لخیّك احسین اعضید 

عدكم یهلنه نظل انرید *** حتی ایتوفانه المحتوم 

او نگضی عمرنا بمنازلكم *** نلطم و نبچی او ننعیی الكم 

یو لا یجینه شهم منكم *** مثلك امصیت فحل معلوم 

۞۞۞ 

( تمت ) 




فی دخول السبایا الی كربلاء /للشاعر الشیخ المرحوم عبود غفله الشمرتی 

لطمیّه 

ضعن الحرم و السجاد طب كربلا *** لاچن ملابسها سود متوجله 

۞۞۞

بیا حال لرض الطف لفن *** بالمضن ما یتوصفن 

شبه الودایع بالچن *** و شباح من غیر اچباد رمس البله 

_________________ 

من كثر ما تبچی او تون *** ماللدمع ضل منخزن 

چنهن علی ظهور الهجن *** شوفه بلا جرم اجساد متنحله 

_________________

جور العده او بُعد الدرب *** و الهضم و الذل و الكرب 

و الشتم و السب و الضرب *** و السده اعلیهن ما ساد بین المله 

_________________ 

حامن علی اتراب الگبر *** و اجرت مدامعهن حمر 

زینب تنادی و الصبر *** منها انفنه و الهم زاد عیب انجله 

_________________ 

لحد یبو الشیمه اشسبب *** ما تفز من صوت العتب 

گوم ابین لخواتك طنب *** جتك امن ادیار ابعاد تطوی الفله 

_________________ 

و انزلهن ابراضه او رهد *** یحسین و انته الهن ضمد 

الهن یبو الیمه وعد *** عندك و عود الهن عاد یبن العله 

_________________ 

و اجری علی اخواتك فضل *** هنه الفِرع و انته الاصل 

لاتگطع احبال الوصل *** حیث الگطع ما ینراد مر ما حله 

_________________ 

و اگعد اسویعه اویه الحرم *** فرض او یجب وصل الرحم 

وافرگك علیهن عظم *** او ما ینبغی المثلك صاد عن بر هله 

_________________ 

هذا ابنك ستحبر منه *** ما شاف من شده او عنه 

جسمه دعا سقم الفنه *** چالعود و من الضر باد جسمه انسله 

_________________

او یحچی لك علیه ما جره *** یوم اویه عدوانه سره 

ساگه من الگید انبره *** و ابرگبته غل و اگیاد حر سلسله 

_________________ 

یسمع خصیمك بی یسب *** ساكت و لاچن ما ینب 

عالهضم صابر محتسب *** ینظر الیوم المیعاد و الزلزله 

_________________ 

لاچن یچابد علته *** او عالوجن تسچب دمعته 

و ایعاین الذل عمته *** و اطفال تصرخ بمهاد هذا البله 

_________________ 

و الزمل حادیه جلد *** بنهاره اولیله یجد 

غیر الغدر ماله گصد *** و الهجن بیهن لوحاد متجفله 

_________________ 

یحسین و امصاب الامر *** من المصایب و القهر 

یحسینه حرب او صخر *** نالت منه او خوش مراد حین انوله 

_________________ 

یحسین و الیدمی الگلب *** او بحمر مدامعنه تصب 

طلعت علینه اهل النصب *** تتفرج اوعدها اعیاد متخیله 

_________________ 

و ادفوفها جتنه ترن *** و اگلوبنه تنحب تون 

چتفونه و اخذونه لإبن *** هند او نغلها ابن زیاد ثارات اله 

۞۞۞ 

( تمت )

ص: 166





و خطاب زینب (علیها السلام)لمحمد ابن الحنیفه /للشاعر الخطیب ملا عطیه علی طریقة أهل البحرین 

لطمیّه 

جیتك یمحزون *** من سفرة الشام 

گلبی تره ذاب *** من نوح الیتام 

۞۞۞

جیتك یمحزون *** ثكلا او نحیلة 

خویه النحلنی *** اركوب الهزیلة

او كثرة یتامه *** او حرمه او ذلیلة 

او تدری عداكم *** یا خویه ظلام 

_________________ 

دگعد یمحزون *** نشرح لك الحال 

من فارگتهم *** صرعی علی الرمال 

خذونا یساره *** حسری علی اجمال 

للكوفة یا خوی *** و الروس جدّام 

_________________ 

و ابن الدعی ازیاد *** ذلنی او هظمنی 

او ما بین الوغاد *** سبنی او شتمنی 

او ربّط یتامای *** خویه او حضرنی

حسره بلا اخمار *** بالمجلس العام

_________________ 

و ابسفرة الشام *** قاسیت الهوال

من وكز الأرماح *** و اركوب الأجمال 

و ابذیچ البرور *** ما فوگی اظلال 

كل ساعة توگع *** طفله من الیتام 

_________________ 

یمحمد الشام *** هظم او مذله 

جدامی الروس *** مثل الاهله

او گاید ذلولی *** زجر او خولّه

اتلگونی یا خوی *** بدفوفِ و اعلام 

_________________ 

یا خویه بالباب *** و اللّه اوگفونه

اوجابوا لنه احبال *** بیه اچتفونه

او بالمجلس العام *** كلنه ادخلونه

ربطوا یتامای *** تربیط الغنام

_________________ 

او جیتك نحیله *** او دمعی أهله 

و اللّه اشبعت ضیم *** خویه او مذله 

عنی الدهر مال *** و العزِ ولّه

او حصنی تهدّم *** من جور الأیام 

۞۞۞ 

( تمت )

الفصل الثانی: فی النعی

عن لسان سكینه بنت الحسین (علیه السلام) و هی تخاطب ابیها 

لبعضهم 

یبویه من گطع راسك أو یا هو السلّب اثیابك 

یبویه غطّه كل امصاب *** امصاب الما جره امصابك 

عسه ابعید البله امخضّب *** وابفیض الدمه اخضابك 

گبل ما شوفك ابهالحال *** یا ریت انعمت عینای 

_________________ 

عمت عینی و لاشوفك *** چتیل او یجری دم نحرك 

و اصحابك و اهل بیتك *** ضحایه امطرحه ابكترك 

عساها اتعگرت هالخیل *** و لا داست علی صدرك 

ریت الموت أخذ عمری *** شلی ابعمری عگب ولیای 

_________________ 

ردت انصب مناحه اعلیك *** لیش الكفر منعونی 

لیش اعیونی من تدمع *** ابچعب الرمح ضربونی 

ای و الله یبو الیمه *** عنك غصب مشونی 

لو بیدی اضل یمك *** اوخل یعمی البچه عینای 

_________________

یبویه چنه صار الصار *** عطشان الكفر ذبحوك 

لیش اعلی التُرب عاری *** لیش ابچفن مالفوك 

یبویه اعلی الرمح راسك *** او ثلث تیام مادفنوك 

او خذونی امیسره عنك *** او ضربنی ابسیفه الحدای 

۞۞۞ 

( تمت ) 




حالة الحوراء زینب الكبری بعد مصرع أخیها الحسین (علیه السلام) /للمرحوم الشیخ أحمد الوائلی ، قدس سره 

بحر طویل 

طحت یحسین بالحومه *** او خیمتنه عمدها طاح 

او بعدك ما نشف دمعی *** و لا یرضه الگلب یرتاح 

۞۞۞

ما یرضه الگلب یهده *** و لا ترضه العیون اتنام 

او طیفك ما یفارچنی *** و لا تنسینی الأیام 

وحشه تاكل ابروحی *** دمع ما ینگطع سجّام 

و نین اهلك یذوبنی *** او یهدنی امن الأیتام اصیاح 

_________________ 

عمر ما فارگیتك بیه *** تذكر یوم چنه ازغار

ابحضن امی الزهره *** الجوانح حیدر الكرار 

اعیونی اتبحر ابوجهك *** او گلبی اویاك لیل انهار 

بسماتك العینی نور *** او صوتك بالسمع صدّاح 

_________________ 

انچان اتریدنی أنسه *** و ابطل النوح و ونینی 

اخذ ذكراك من گلبی *** و اخذ صورتك من عینی 

أیام الچنت ویاك *** أناغیك او تناغینی 

اشبدی او عایشه ویای *** من ذیچ الأیام اشباح 

_________________ 

یا ثغر الرضعت اویاه *** الأخوه من ثدایه امی 

اویا وجه العلی ملگاه *** یزول او ینجلی همی 

او یا جسم الذی برداه *** ریحة والدی او عمی 

او یا عشرة عمر راحت *** او كل عمری بعدها راح 

_________________ 

یا مصباحنه باللیل *** یا خیمة هلی كلها 

تجمعنه علی نورك *** ننام او نگعد ابظلها 

گضت و هلی گضوا و آنه *** عگبكم فاجده او ولها 

أون و یتامكم ویای *** تون و الدار كلها انیاح 

_________________ 

چم دوب أظل یبن امی 

دمع جاری او گلب ممرود

أیامی و الشمس و الدار 

كلها عگب عینك سود 

أسلی الگلب یبن امی 

بلچن للدیار اتعود 

أو من محرابك الخالی 

أسمع صوت اخیچ راح 

_________________ 

لو انّی فاگده واحد 

من أهل المجد و الأثنین 

چنت اصبر و هدی الروح 

عنهم و اكف دمع العین 

لاچن أخذ كل اهلی 

و خلانی غریبه البین 

او لو عنی او طفه اعیونی 

و حط تحت الظلوع اجراح 

_________________ 

وحشه الدار و اعیونك 

خلت ما بعد بیها احباب 

من اطب ابداركم تجری 

علی عتبتها الدمع سچاب 

ألم بیها یتاماكم 

و اراملكم و اسد الباب 

او من زود الولم بهدای 

أون ما بعد بیه اصیاح 

_________________ 

یمر اللیل و اگضی اللیل 

سهرانه علی ذكراك 

و یطر الفجر و اعیونی 

یتراوالها ملگاك 

شهنوا البصر یابن أمی 

لا ترجع و لا أنساك 

و اظل بس سلوتی ادموعی 

او بس أصفج الراح ابراح 

_________________ 

أمس و الدهر ویاكم 

ذره او ریعة مجد و سرور

لو هوّد ظلام اللیل 

تلج اوجوهكم بیه النور 

و الیوم السرور احزان 

بعدكم و الدیار اگبور 

لون بیدی اندفن یمكم 

بلچن امن الهموم ارتاح 

۞۞۞ 

( تمت ) 

﴿قد هشّمت منه الخیول أضالعاً ﴾




و ذلك لما نادی ابن سعد (لع) یا خیل اللّه اركبی و ابشری بالجنّة و دوسی صدر الحسین (علیه السلام) /للشیخ یاسین الكوفی 

نعی 

من رادوا ایدوسون الأبدان *** من كل جبیله انهظت فرسان 

جرّت مواضی او جرّدت زان *** لاچن تنادی یا آل سفیان 

النه رجال اشراف شجعان *** هلیّ هوت ویّه آل عدنان 

نرضه جثثها اتصیر میدان *** هیهات یو ننذبح هلآن 

گام النذل ریّس الجمیان *** ناده و هو مسرور فرحان 

شیلوا الجسوم العلی التربان *** الكم هوت بوساط الاكوان 

فاتوا ابعز او غانمه او شان *** شالوا جثثهم بین الاعیان 

و حسین ضل مطروح عریان *** رضت اعضامه اخیول كوفان 

او ماله ابهذیچ الگوم صحبان *** او ما بگت عگبه غیر نسوان

ضلن یساره ابین عدوان *** یا ریت ابو جاسم الریسان 

یلفی او تجی ویّاه شبان *** او یاخذ ابثار المات عطشان 

وایفك خواته امن آل سفیان *** لا ینسبن لأبعد البلدان 

۞۞۞ 

( تمت ) 




عن لسان زینب(علیها السلام) فی لیلة الحادی عشر 

لبعضهم 

هاللیله گشره اشلون لیله *** كل اخوتی امست چتیله 

او لا ظل ولی اللی نشتكیله *** ابن سعد آمر واجت خیله 

مغاویر و اسربها ثجیله *** ما تنعرف من كل جیبله 

او نطع العلیه نایم علیله *** جره النغل منه ابحیله 

تمنیت حیدر حی وجیله *** اعلی كوفان چی ذبحوا سلیله 

۞۞۞ 

( تمت ) 




عن لسان زینب(علیها السلام)

وین الذی ینگل سلامی *** لعد والدی او باجی عمامی 

او یحچیلهم زود اهتضامی *** راح الذی عنه یحامی 

نوحی علی المذبوح ضامی 

_________________ 

عن لسان العلیله(علیها السلام)

لودی عتب لأهلی الجفونی *** او بدیار غربه ضیعونی 

ساگوا ضعنهم ما تنونی *** مانِی العزیزه و ارخصونی 

دسحّی علیهم یا عیونی

_________________ 

عن لسان زینب(علیها السلام) 

بناتك یعینی مرمرنی *** عطاشه او یردن مای منی 

او صار البچه و النوح فنی *** مانی اتمرمرت من صغر سنی 

او راحوا هلی بالطبگ عنی

_________________ 

عن لسان زینب(علیها السلام) 

ابچی او سحّی الدمع یا عین *** علی اهل الشیم سبعین و اثنین 

اخوتی و عمامی غیر الحسین *** و الشبان من غیر الجنین 

امسوا علی الرمضه مطاعین *** هذی جثثهم روسهم وین 

كلهم تفانوا بس نساوین *** امنین اجتنی كربلا امنین 

۞۞۞ 

( تمت )

فی رثاء الامام سید الشهداء الحسین (علیه السلام) 





للشاعر المرحوم عبدالرضا الحجار 

لطمیّه 

ما ینول الفخر و العز و المجد *** ألا من یسجی الرمح دم الچبد 

۞۞۞

شرد اوصف للحرب غیدة حسِن *** بیها چم لیث الحرایب منفتن 

لو ترید اتعاین المیض الزمن *** تسفر الذرعان تجلب للزند 

_________________ 

و الشمال اعلیها لو ذعذع هواه *** من یمر عالمیت من طیبه حیاه 

و المسچ ما صار اسود لوله ماه *** مثل لون اجعودها لون الیود 

_________________ 

بالمعالی غیده ما الها نظیر *** و عله لیث الحرب ما تگدر تطیر 

بالثریّه های لو رادت تصیر *** ابد ما تبعد علی ایمین المرد 

_________________ 

و صفت هالغیده لاچنها العُله *** و الحظه بیا او صارت های اله 

سمع بیها حسین های ابكربله *** طلع عاشج الها من یثرب یجد 

_________________ 

او طلعت او یا من بنی هاشم اشبول *** و خطبوها او ناشدتهم عالأصول 

جاوبوها المصطفی جدنه الرسول *** او عودنه البیده چتل عمرو بن ود 

_________________

او من رضت بیهم غدوا متنافسین *** الكل علیها او گالوا المن تشتهین 

گالتلهم رایده منكم حسین *** استوده و هو الشخصی یستود 

_________________ 

زوجوها اعلیه لاچن المهر *** یبدل الخیل الدهم بالدم شگر 

او ترگص الها البیض و اتصفگ السمر *** و الدفوف الدرگ بالدگ ترتعد 

_________________ 

او لعبت الها بالمیادین الشباب *** بآل امیه اشبول دحای الابواب 

جرّدت هاشم او حطت عالرگاب *** اسیوفها او بالروس خلوها اتحصد 

_________________ 

بمر ربها ابكربله و اگفت الكل *** اشبیح للنشاب و الرمی النبل 

لاتظن سلمت هاشم للچتل *** لون ما تشتاگها اجنان الخلد 

_________________ 

احسین یوم اتچتلوا كل اخوته *** لفت لیه ام المعالی و نخته 

عافت العز و الفخر من شافته *** اوحید بین اعداه بالطف منفرد 

_________________ 

لاح غوجها حسین گاللها ابشری *** آنه اخوچ الحرب عیدی او فن الی 

او لو توسطت الحرایب هلهلی *** و نظری الفعلی ابمیادین الطرد 

_________________ 

وگفت اتحشم و بن حیدر لكد *** شد شیبه الأسد لا یخسه الاسد 

اتگلته الجیمان ما تحصه ابعدد *** گوم امیه او سیفه صار ابهم یعد

_________________ 

سیفه صار الصاجعه او بیهم بطش *** و رمحه صل ارمول بیمینه ارتعش 

اهو بذاك الحال نیران العطش *** ابچبده تسعر آه یا ویلی او تجد 

_________________ 

و بوجود احسین ما و اللّه فات *** نذل لخیامه او وجوده بالحیات 

و گف وگفه حسین دون الطاهرات *** شبه سور المرمر الما ینصعد 

_________________ 

اولو اسكندر حاضر او بالطف یرید *** او بالطلاسم سوا بزبر الحدید 

دون الخیم وگفة حسین الشهید *** ابد ما چا گدر برض الطف یسد 

۞۞۞ 

( تمت ) 

تم بعون اللّه تعالی علی أحسن مایرام 

أنتظرونا فی الجزء الثالث من روضة الزینبیه ... 

28 ذی الحجة 1444 ه . ق 

الموافق 

26 / 4 / 1402 ه . ش

